
АЛДЫҢДА ТОЛҒАН МАҚСАТ, 
ТОЛҒАН ТАҢДАУ...

Биылғы оқу жылы да аяқталуға жақын. Мектеп 
түлектерін қай мамандықты таңдасам деген ой 
толғантып жүр. Осындайда дұрыс бағыт сілтеу аса 
маңызды. 

Атырау мұнай және газ институты Маркетинг 
басқармасының  ұйымдастыруымен биылғы мектеп 
және колледж түлектеріне арналған мамандықтар 
туралы ақпараттар беру және студенттердің институт 
қабырғасындағы өмірі туралы танып білу мақсатында 
дәстүрлі «Ашық есік күні» шарасы болып өтті. 

Шараны АтМГИ ғылыми жұмыстар және инновация 
жөніндегі проректоры, тарих ғылымдарының докторы, 
профессор Әбілсейт Мұқтар ашып, мектеп және колледж 
түлектеріне, олардың ұстаздарына, ата-аналарына қош 
келдіңіз айтып, шараның мақсатына, оқу орнының жеткен 
жетістіктеріне, ИИДМБ-2 бағдарламасы аясында алдына 
қойған жоспарларына тоқталып өтті:

– Атырау мұнай және газ институты (АтМГИ) – 
Қазақстан Республикасы экономикасының мұнай-газ 
секторы үшін жоғарғы білікті мамандар даярлау флагманы 
болып табылатын жоғары оқу орны. Қазақстандық 
және халықаралық компаниялар мен мекемелер үшін 
қажетті  инженер-геологтар, бұрғышылар, геофизиктер, 
геодезистер, химик-технологтар, инженер-механиктер, 
технолог-зерттеушілер, құрылысшылар, экологтар, 
энергетиктер, жобалау инженерлері, материалтанушылар, 
инженер-сарапшылар және т.б. мамандар даярлау 
бойынша зерттеу жобалары және оқыту жүзеге 
асырылады. Оқу қазақ және орыс тілдерінде жүргізіледі. 
2015-2016 оқу жылынан бастап «APEC Petrotechnics» ЖТМ 
бірлесіп Халықаралық бағдарламалар орталығы аясында 
«Мұнай-газ ісі», «Органикалық заттардың химиялық 
технологиясы» қолданбалы бакалавриат бағыттары 
бойынша ағылшын тілді топтарды оқыту басталды. Осы 
оқу жылынан бастап ағылшын, итальян және қытай 
тілдерін оқыту бойынша курстар ашылды. Сонымен қатар 
Студенттік қалашықта (кампуста) Технологиялық мұражай, 
Этномәдени орталық, спорттық алаңдар (баскетбол, 
волейбол және теннис алаңдары) салу жоспарға енгізіліп 
отыр.Халықаралық бағдарламалар орталығында шетелдік 
ЖОО-серіктестермен бірлескен Халықаралық білім 
бағдарламалары  жүзеге асырылатын болады. 2015-
2016 оқу жылынан бастап «Мұнай химиясы», «Мұнай-газ 
ісі», «Геология және пайдалы қазбалар кен орындарын 
барлау», «Өнеркәсіптік экология», «Электроэнергетика», 
«Технологиялық машиналар және жабдықтар» және 
басқа да мұнай-газ саласының басым бағыттары бойынша 
магистратура және PhD докторантура бағдарламаларын 
ашу жоспарлануда, – деп атап көрсетті.

Жуырда Атырау мұнай және газ институтында 
Маркетинг басқармасының ұйымдастыруымен кәсіптік 
бағдар беру мақсатында Атырау қаласы мектептерінің 
11 сынып оқушылары арасында математика пәнінен 
олимпиада өткен болатын. Олимпиадаға қала 
мектептерінен барлығы 230 оқушы қатысты. ІІ турға 50 
оқушы өтіп, олардың 37-сі қатысты. 

Шара барысында олимпиада жеңімпаздарын 
стратегиялық даму және көшбасшылық жөніндегі 
проректор, физика-математика ғылымдарының 
докторы, профессор Дина Диарова марапаттады. 
Олимпиада қорытындысы бойынша Ағылшын тілін 
тереңдетіп оқытатын техникалық гимназияның оқушысы 
Зинешова Ақтоты Ардаққызы I орынға, Облыстық 
Ұлттық гимназияның оқушысы Қосмағамбетов Азамат 
Наурызбайұлы, Қанбаева Шаттық Жарылғапқызы, 
№10 С.Мұқанов атындағы орта мектеп оқушысы 
Құрманғалиева Салтанат Мұханбетжанқызы III орынға ие 
болды. Жеңімпаздарға дәрежелі дипломдар мен АтМГИ 
логотипімен сыйлықтар берілді. Сонымен қатар олимпиада 
жүлдегерлеріне Атырау мұнай және газ институтына оқуға 
түсер кезде берілетін жеңілдіктерге: І орын – институт 
гранты, ІІ орын – 50%, ІІІ орын – 30% оқу ақысына 
жеңілдік (ҰБТ бойынша жалпы балл 50-ден, бейіндік пән 
бойынша 7 балдан төмен болмауы тиіс) сертификаттар 
берілді.

Оңтүстік Қазақстан облыстық 
жас�спірімдер кітапханасының 
ұйымдастыруымен әдет-ғұрып және 
салт-дәстүр орталығында Наурыз 
мерекесіне орай «Ұлттық салт-дәстүр 
нәрімен сусындаған - Бесік жыры» 
атты келіндер байқауы �тті. 
Байқауға қатысушылар 5 кезең 
бойынша сайысқа түсті. «Сымбат-
к�ркі сынымен!» - �зін-�зі 
таныстыру, «Сәбиімді әлдилеймін 
әндете» - бесік жырын орындау, «Ана 
к�рген тон пішер» - қол�нер, «Салт-
дәстүр асыл қазынам» - сұрақ-жауап, 
«Өнерлі �рге жүзер» - �з �нері, 
«Даналар мұрағаты» - мақал-мәтел 
жарысы тақырыбында сайысқан 
келіндер біліктілігі мен �нерін паш 
етті. 
Мерекелік байқау «Ақ босаға» 
әнімен ашылып, «Шашу» және 
«К�ркем» әжелер тобы мүшелерінің 
ақ батасымен бастау алды. Байқау 
қорытындысы бойынша бас жүлдені 
ОҚМУ-дың 3-курс студенті Әсем 
Нұралиева алса, бірінші орынды 
Б.Момышұлы атындағы №44 жалпы 
орта мектеп оқытушысы Жанар 
Оралбаева, ал екінші орынды 
банк қызметкері Динара Наханова 
иеленді, ал үшінді орынды Жұлдыз 
Қалмұрзаева жеңіп алды.

НАУРЫЗ – БІРЛІКТІ�, ТАТУЛЫ�ТЫ�, 
Е�БЕКТІ�, ІЗГІЛІКТІ� МЕРЕКЕСІ

Наурыз - шығыс елдерінің бүкілхалықтық 
мейрамы, Ұлыстың ұлы күні. Наурыз шығыс 
халықтарында жыл басы мерекесі ретінде тойланып, 
ерекше күн ретінде аталып �тіледі. Қазақ халқы 
да Наурыз мерекесін айрықша бағалап, оны жыл 
сайын тойлап отыруды салт-дәстүрге айландырған. 
Шығыстың данышпандары Махмұд Қашқари, 
Омар Хаямнан бастап қазақтың ұлы ақыны Абай 
Құнанбаев, Әлихан Б�кейханов, Ахмет Байтұрсынов, 
Сәкен Сейфуллин сынды ұлт қайраткерлері де 
Наурыз туралы еңбектер, �леңдер, асыл с�здер 
жазып қалдырған. 

Кеңес Үкіметінің солақай саясатының салдарынан 
Наурызда Құран оқылмаса да, діни мереке ретінде 
бағаланып, оны 1926 жылдан бастап атап өтуге тиым 
салынған еді. Содан ұзақ жылдар бойы мемлекеттік 
деңгейде тойланбады. Бірақ ескінің көзін көрген 
қарияларымыз ауылдық жерлерде наурыз көже даярлап, 
отбасылық мереке ретінде тойлап келген. Еліміз 
Тәуелсіздік алғаннан кейін Наурыз мемлекеттік деңгейде 
барлық қалаларда, облыс, аудан орталықтарында, 
ауылдарда бүкілхалықтық мереке ретінде тойланып келе 
жатыр. Наурыз мерекесі үш күн тойлантынын халқымыз 
қуана қабылдады. Қазақстан Президенті – Елбасы 
Нұрсұлтан Назарбаев 2008 жылы Наурыз мейрамын 
жаңа тұрғыда мерекелеу қажет екенін айтқан болатын. 
Мемлекет басшысының осы бастамасына байланысты 
Парламентке заң жобасы келіп түсті. 2009 жылы 4 
наурыз күні Мәжіліс «Қазақстан Республикасындағы 
мерекелер туралы» қолданыстағы заңға өзгеріс енгізуді 
көздейтін заң жобасын мақұлдады. Кейін Сенат қарап, 
қабылданған заңға Қазақстан Президенті қол қойды. 
Сол заңға сәйкес мемлекеттік мереке Наурыз мейрамы 
бір күннің орнына үш күн бойы, яғни, 21-22-23 наурыз 
күндері мерекеленетін болды. 

Наурыз мерекесі күні – қасиетті күн. Данышпан ата-
бабаларымыз бұл күнді табиғаттың айрықша белгілерін 
ескере отырып белгілеген. Наурыз айын ерекше қасиеті 
бар ай ретінде бағалаған. Күн мен түн теңелетін 
күн, төрт түлік мал төлдейтін ай, табиғаттағы барлық 
жәндіктер мен өсімдіктерге жан бітетін ай. Қыстың 
соңы, көктемнің басы жыл құстары келе бастайды.  
Самарқанның көк тасы жібитін күн. Сол себептен де 
табиғаттың тылсымы мен ғалам ғажайыптарын терең 
ұғына білген ата-бабаларымыз бұл күнді Жыл басы 
деп есептеген. Наурыз шығыс елдері үшін бірліктің, 
татулықтың, еңбектің, ізгіліктің,  бақыттың мерекесі 
ретінде тойланған. Сондықтан да болар, бұл күні 
шаттанбайтын, қуанбайтын, мейірленбейтін адам 
болмаған. Бұл күні жақсы тілек тілеу, құттықтау, 
кешірім жасау, табысу сияқты адамгершілік қасиеттер 

көрініс тауып, кейінгі ұрпақтар сондай жақсы өнегеден 
үлгі алған. 

Наурыздың айрықша тәлім-тәрбиелік, үлгі-өнегелік, 
сән-салтанаттық, мәрт-жомарттық, қадір-қасиеттілік 
нышан белгілері мен таным ұғымдарының үлгі түрлері 
өте көп. Оның барлығы әр адамды жоғары саналылыққа, 
әдептілікке, өнегелікке, бауырмалдыққа, көргенділікке, 
ізгілік пен білімділікке баурайды. Наурыз мерекесін 
асыға күтетініміз, ерекше даярланатынымыз содан 
болса керек. Қазір батыс елдері демократия деп жүр ғой, 
оны біздің ата-бабаларымыз осыдан жүздеген жылдар 
бұрын қалыптастырған, Патшалар өз тағы мен билігін 
наурызда бір күн кедей-кепшікке беруді дәстүрге 
айналдырған. Ұлыстың ұлы күні жұмыс істемейді, іс 
бастамайды, ешкімді ренжітпейді, өзі де ренжімейді, 
дауыс көтермейді, әбес сөйлемейді, шарап ішпейді, 
құрбандық шалмайды. Бұл күні барлық даланы Қызыр 
ата аралайды деп үйінің есігін ашып отырады. Жастар 
үлкен кісілерден бата сұрайды, жігіттер қыздарға сый-
сияпат жасайды. Ренжісіп қалған азаматтар бір-бірінен 
кешірім сұрайды. Сондықтан да Наурыз мейрамы біздің 
Қобда ауданында да ерекше тойланады. Бұл мерекеге 
дайындық алдын ала жүргізіледі. Аудан және ауыл 
әкімшіліктерінің ұйымдастыруымен нақты іс-шаралар 
жүзеге асырылады. Ақшаңқан киіз үйлер тігіледі. 

Наурыз қарсаңында әр отбасы өз үйінің айналасын 
тазартады. Бұл іске мекемелер мен жеке адамдар да 
қуана кіріседі. Көшелерді тазалау жұмыстарына барлық 
адам қатысады. Ал Наурыз мерекесі күндері қонақтарға 
ұлттық тағамдар ұсынылады. Театрландырылған 
көріністер көрсетіледі. Гір көтеру, жүгіру сияқты қазіргі 
заманғы спорттық шаралар да өтеді. Наурыз мерекесіне 
тән – көпшілікке наурыз көже даярланады, ол тағам 
жеті түрлі дәмнен даярлануы шарт. Халықта наурыз 
көжені тойып ішкен адам келесі жылға дейін  ішім-
жемнен тарлық көрмейді деген ұғым бар. Үй иесі үлкен 
кісілерден наурыз көжеге бата сұрайды. Ол кісілер: 

«Пәле-жала жерге енсін! 
Төрт түлік ақты болсын! 
Өрісің малға,үйің жанға толсын!
Ақ мол болсын!» деп бата беріледі. 
Тәуелсіздігіміздің 25 жылдық мерейтойы қар-

саңында біздің мемлекетімізде Наурыз мейрамы 21-22-
23 Наурыз күндерінде еліміздің бүкіл аумағында той-
ланбақ. Халқымызға Жаңа жыл әрбір отбасына тола ғай 
табыстармен, жақсылықтар әкелсін!

Анаргүл ЕГІЗБАЕВА,
Ақтөбе облысы,

Қобда ауданы 

БАТЫР  БАБА 
КЕЙКІНІ  БІЛЕМІЗ  БЕ?

МАХАМБЕТ  және 
«АДАЙДЫҢ ҮШ ҚАРАСЫ» ƏКІ

Соңы. Басы 1-бетте

Қазақтың жақсы қасиеттерінің асылы – жомарттық, кең пейілділік. 
Ол адамға қызмет қылып, жақсылық жасауға пейілді жанға тән 
сипат. Жомарт болу – �зіңде барды зәру адаммен шын жүректен 
б�лісу. Ақт�бе облысы, Хромтау ауданы, Тас�ткел орта мектебінде 
жылдағы дәстүр бойынша, әлеуметтік педагог Абдирова Меңзаданың 
ұйымдастыруымен  «Мейірімділік әлемінде» атты қайырымдылық 
қамқорлық акциясы ұйымдастырылды. 

Үш күнге созылған бұл акция оқушылардың үлкен кісілерге деген сезімін, 
құрметін, мейірімділік пен адамгершілік асыл қасиеттерін бойларына 
сіңдіру мақсатында «Жасұлан» ұйымынан құралған «Еңбекшілер» тобы 
бірталай көмек көрсетті.Тасөткел орта мектебінің тәлімгері, еңбекшілер 
тобының жетекшісі Ақжарқын Бегежанова 7-11 сынып оқушыларына жасы 
үлкен әжелер мен отбасында азаматы жоқ нәзік жандыларға қолғабыс етуін 
қадағалады.

Ескертусіз жетіп келген көктемнің әсерінен қалың қар еріп, үйлердің 
төбесінен қар суы толассыз тамшылаған болатын. «Еңбекшілер» тобының 
мүшелері төбедегі су тамшыларын тоқтатып, биіктігі үйдің төбесіне дейін 
жететін қалың қарларды аршып және жүруге мүмкіндік бермейтін омба 
қарларды жол бойынан тазыртып берді.

Тасөткел ауылында бір ғана өзге ұлт өкілі болатын болса, ол бірнеше 
жылдан бері осы жерді қоныстап келе жатырған жалғызбасты Люба әжей 
болатын. Жасаған игі істері мен үй айналасының тазалығына риза болып 
Люба әжей бастаған ауыл азаматшалары  мектеп оқушыларына ыстық 
ықыластарын білдіріп, риясыз алғыс айтты. Үнемі үлкен кісілердің батасын 
алып жүруді жөн көретін «Еңбекшілер» тобын Нағымет Азамат пен Әбдіқалы 
Айдын басқарып, өз топтарын жұдырықтай жұмылдырып, қолдарынан 
келгенше аянбай еңбек етті.Сондай-ақ осы шараға атсалысқан Дамир, 
Нұрдәулет, Берік, Дидар, Нұрбақыт, Ернұр сияқты еңбекқор жастарымыздың 
болашақтары зор болып, өскелең ұрпаққа берген білімімізбен тәрбиеміз, 
келешекте еліміздің өркендеп өсуі мен дамуына ықпал жасасын деп 
тілейміз!

Ақмарал ӘБДІҚАЛЫҚ

Жыл сайын к�ктем мезгілінің алғашқы күндері еліміздің барлық 
аймағында сенбілік ұйымдастырылып, табиғаттың тазаруына, 
еліміздің к�ркеюіне әрбір адам �з үлесін қосады. 

 Биыл да әдеттегідей Наурыз мерекелері қарсаңында Ақтөбе облыс 
әкімі Б.Сапарбаев қаламызды қардан, қоқыс-қалдықтарынан тазартып, 
ортақ үйімізді тазалау мақсатында жалпы қалалық сенбілікке шығуды  
жариялаған болатын. 

Жарқын болашақта өмір сүру – өзіміздің қолымызда. Айналаны қорғау, 
өркендету және жақсарту кез келген саналы адамзаттың міндеті, парызы 
болып саналады. Сондықтан аталмыш сенбілікке С.Жиенбаев атындағы 
облыстық жасөспірімдер кітапханасының ұжымыда  бір кісідей атсалысып, 
кітапхана ғимаратына қатысты алаңды тазалады.

Еліміздің батыс өңіріне көктем кеш келетін болғандықтан, қыста жауған 
қар әлі де ери қоймаған болатын. Сондықтан ұжым қызметкерлері сенбілік 
барысында күректерін қолға алып, айналаны қардан, күл-қоқыстан 
тазартып, мұздарды ойып, су жүретін арықтарды тазартты. Ортақ іске 
көтеріңкі көңіл күймен жұмыла кіріскен кітапхана қызметкерлері үшін ауа 
райы да жылы шырайын танытты. 

Адам баласы – Табиғаттың ең ұлы перзенті болумен бірге, ең ұлы 
қамқоршысы. Біздің әрбір басқан қадамымыз, әрбір істеген ісіміз 
табиғатқа байланысты болғандықтан, оның біздің өмірімізде ерекше орын 
алуы сөзсіз.

Алайда адамзаттың кейбір істері табиғатқа кері әсер етуде. Оның кері 
әсері біздің денсаулығымызға да зиян келтіреді.

Сондықтан қаламыздың тазалығына, көріктенуіне үлес қоспақ ниетте 
жүргізілетін тазалық жұмысы  өз жалғасын таппақ.

Алтынгүл  ЕРМЕКБАЕВА,
С.Жиенбаев атындағы облыстық 

жасөспірімдер кітапханасының 
бөлім меңгерушісі 

Ақтөбе қаласы.

Халықаралық әйелдер мерекесі С.Жиенбаев атындағы облыстық 
жас�спірімдер кітапханасындағы  «Әйел – отбасының да, мемлекеттің 
де тірегі» кездесу сұхбат кешіне ұласты. 

Қазақстан Республикасы АХАТ 
органдарының тарихи 1921 жылдың 
5 наурызында басталды. КСРО халық 
комиссариаты советімен бұл күні азаматтық хал актілері туралы 
декрет қабылданды, бұл күні азаматтық хал актілері туралы декрет 
қабылданды, бұл қазіргі егеменді Қазақстан құқықтық негізі 
болып қалды. Осыған байланысты, 2016 жылы 4 наурыз күні Әділет 
департаменті азаматтық хал актілерін тіркеуді және апостильдеуді 
қамтамасыз ету және бақылау б�лімінің басшысы А.Б.Капаева 
және Алматы қаласы Әкім аппаратының аудандық АХАТ б�лімінің 
қызметкерлермен АХАТ органдарына 95 жыл толуына орай  БАҚ 
�кілдерімен бірігіп  д�ңгелек үстел �ткізілді.    

 Қызмет әділет органдарының жүйесінде болған кезде (1998 жылдан 
2015 жылға дейін) көптеген реформалар мен өзгерістерді іске асыру, 
Тәуелсіз Қазақстанның қалыптасу жылдары жүргізілген. Олардың ішінде ең 
маңыздысы, бұл  актілерді қолмен толтырудан электрондық тіркеуге толық 
көшірілуі, халыққа мемлекеттік қызмет көрсету сапасын және тиімділігін 
арттыру үшін, барлық мемлекеттік органдарға мүмкіндік берген АХАЖ 
ақпараттық жүйесі және жеке тұлғалар туралы Ұлттық тіркелімнің құрылуы 
болып табылады.

Осы мерекеге орай, Алматы қаласының Әділет Департаменті тіркеу 
органдарының ерекше айқындалған қызметкерлерін, сондай-ақ, осы 
саланы дамытуға үлес қосқан қызметтің зейнеткерлерін атай отырып, 
мерейтойды тойлау бойынша жұмыстарды ұйымдастырды. 

А.Б.МАХАТОВА,  
Әділет департаменті азаматтық хал актілерін тіркеуді және 

апостильдеуді қамтамасыз ету және бақылау бөлімінің бас маманы 

Бүгінгі таңда тәуелсіз еліміз �міріндегі ең басты дерт – сыбайлас 
жемқорлық болып отыр. Ол мемлекеттік аппараттың қалыпты қызмет 
етуіне б�гет болып,  билік және басқару органдарының беделіне зор 
нұқсан келтіреді. Онымен айналысушылар заңдылық қағидаларын 
жоққа шығарып, азаматтардың  конституциялық құқықтары мен заңды 
мүдделеріне қысымшылық жасайды.

Сыбайлас жемқорлықпен көбінесе қолында билігі бар, шешім шығаруға 
өкілеті жететін қызметкерлер айналысып отырғаны белгілі. ҚР «Сыбайлас 
жемқорлыққа қарсы күрес туралы»  Заңына сәйкес сыбайлас жемқорлықпен 
күресті барлық мемлекеттік органдар мен лауазымды тұлғалар жүргізуі 
тиіс. Мемлекеттік органдар басшылары өз өкілеттілігінің шегінде өздерінің 
кадр бақылау заңгерлік және өзге де қызметтерін жасай отырып, заң 
талаптарының орындалуын қамтамасыз етуге тиіс деп атап көрсетілген. 

Осыған орай  Елбасы Н.А.Назарбаевтың тапсырмасы бойынша 2015-
2025 жылдарға арналған сыбайлас жемқорлыққа қарсы іс-қимыл 
бағдарламасы әзірленді. Бағдарламада  «Қазақстан-2050  стратегиясы – 
қалыптасқан мемлекеттің жана саяси бағыты»  және «Қазақстан - 2050: 
бір мақсат, бір мүдде, бір болашақ» атты Елбасымыз Н.Ә.Назарбаевтың 
Қазақстан халқына жолдауларында егемендікке, еркіндік пен демократияға 
негізделген мемлекет пен қоғам құрылысының маңызды тарихы кезеңінің 
табысты аяқталары паш етілді. 

Елбасы атап өткендей, мемлекет пен қоғам біртұтас майдан құрып, 
жемқорлыққа қарсы шығуы тиіс. Жемқорлық – жай заң бұзушылық емес, 
ол халықтың мемлекетке деген сенімін сетінетеді және ұлттық қауіпсіздікке 
төнген тікелей қатер болып табылады.

Сыбайлас жемқорлық мемлекет халық қорғаны екендігіне деген 
қоғамның үмітін әлсіретеді, елдің әлеуметтік, экономикалық және 
рухани өрлеуіне кедергі келтіре отырып, мемлекеттік биліктің тиімділігін 
төмендетеді. Бағдарлама қоғам мен мемлекеттің сыбайлас жемқорлыққа 
қарсы күш-қуатын жұмылдыруға бағытталған саяси құжат болып табылады.

Аталған бағдарламаны орындау барысында 2015 жылдан бастап 
шағын және орта бизнеске жасалатын барлық жоспарлы тексеруді алып 
тастау, шағын және орта кәсіпкерлік субьектілерінің жұмыс жүргізуіне 
қатысты неше түрлі кедергілерді  жою рәсімі жеңілдетілді.  Сонымен қатар  
хабардар ету тәртібіне және заңды тұлғаларды электронды тіркеу жүйесі де 
белгіленді.

Қазіргі таңда осы күрестің арқасында мемлекеттік қызмет көрсетуді 
сапалы жолға қоюға болатынына сенім артты. Бағдарламаның негізгі 
мақсаты – қоғамда сыбайлас жемқорлыққа төзбейтін көзқарас пен 
құқықтық сананы қалыптастыру, қоғам мен бизнесті осы әлеуметтік 
кесапатқа қарсы жұмылдыру болып табылады.

Қайрат Асанұлы ПИЛАЛОВ, 
Алматы қаласы, Әуезов аудандық 
Әділет басқармасының басшысы

АЛДЫҢДА ТОЛҒАН МАҚСАТ, 
ТОЛҒАН ТАҢДАУ...

АХАТ 
ОРГАНДАРЫНА – 

БАСТЫ ДЕРТПЕН
 БІРІГІП КҮРЕСЕЙІК

МЕЙІРІМДІЛІК  ӘЛЕМІНДЕ

ТАБИҒАТТЫ ҚОРҒАУ – 
БОЛАШАҚТЫ ОЙЛАУ

ӘЙЕЛ – ОТБАСЫНЫҢ ДА, 
МЕМЛЕКЕТТІҢ ДЕ ТІРЕГІ 

«ТҮНЕКТЕН ОРАЛҒАН 
ЕСІМДЕРДІҢ» ЕКІНШІ КІТАБЫ

Маркетинг басқармасының басшысы,  қабылдау комиссиясының жауапты 
хатшысы Есенғазы Құдайбергенов оқушыларды«Жоғары оқу орнына оқуға 
түсудің типтік ережелерімен» таныстырды. Факультет декандары мен кафедра 
меңгерушілеріАтырау мұнай және газ институтындағы мамандықтармен 
таныстырып, толық ақпарат берді. Әрбір мамандықтың ерекшелігі ескерілген 
ақпараттық бетшелер таратылып, ірі компанияларда жемісті еңбек етіп жүрген 
институт түлектері туралы бейнероликтер көрсетілді.

Атырау мұнай және газ институтының белсенді студенттері  «Ғибрат-
көшбасшы» дебат клубы, «Мирас» студенттік тарихи–өлкетану туристік клубы, 
“English club” клубы, “Parli Italiano” клубы, “Жiбек жолы – Шелковый путь” 
қытай тілі орталығы, SPE инженер-мұнайшылардың халықаралық қоғамы 
(АтМГИ студенттік филиалы), КТК клубы, Этикет мектебі, Студенттік театр, 
«Теңіз толқыны» ұлттық аспаптар оркестрі, «Асыл мұра», «Інжу маржан» 
би тобы, хор, «Мұнайшы вокальды ансамблі, спорттық би тобы, «Студенттік 
бастама» орталығы, «Сұңқар» студенттік спорт клубы, «Жасыл ел» студенттік 
отряды мен үйірмелердің көшбасшылары сахнадан шара қонақтарына институт 
қабырғасында алған білімдері мен тәлім-тәрбиелері, жетістіктері мен жеңістері 
туралы баяндады. 

Шара соңы оқу орнының талантты студенттерінің концерттік 
бағдарламасына ұласты. Шара әсерлі өтті.

Гүлшара МҰХАНҒАЛИЕВА
Атырау қаласы

Анаға деген  қамқорлық, қоғамдағы әйел-ананың орны, «Ана»  атымен  
байланысты қасиетті ұғымдар туралы пікір бөліскен кеште бойжеткен 
қыздарды ұлтымыздың салт-дәстүрлері  арқылы  инабаттылыққа  тәрбиелеу 
басты назарға алынды. 

Мерекелік кешке С.Жиенбаев атындағы облыстық жасөспірімдер 
кітапханасын 30 жылдан астам басқарған кітапхана ардагері Сағым 
Қауымбаева, Т.Ахтанов  атындағы  облыстық  драма  театрының актрисасы 
Шалқия Бақытжанова, Ақтөбе облысының укіметтік емес ұйымдар 
қауымдастығының президенті Айгүл Дүйсенова, облысымызға танымал 
белгілі әнші-термеші, құрметті ана Амангүл Ешпанова және де №34, №47 
қазақ орта мектебінің оқытушылары мен оқушылары  қатысты.

Кеш барысында  әйелдердің  білім,  мәдениет, экономика  және 
де т.б. салаларда  жеткен жетістіктері сөз болды. Сондай-ақ,  қоғам 
дамуына  үлкен  үлес қосқан әйелдердің  белсенділігі де  баяндалды. 
Бүгінде Қазақстанда әйелдер саясатта болсын, бизнесте болсын және 
экономиканың барлық секторында, шаруашылықтың әртүрлі салаларында 
ер-азаматтармен қатар еңбекке белсене араласып, өздерінің біліктілігін, 
қабілет-дарынын, іскерліктерін айқын көрсетіп келеді. Жанұяның жылуын 
суытпай, тал бесікті тербете отырып, мемлекетіміздің өсіп-өркендеуіне 
сүбелі еңбектерін қосқан асыл қыз-келіншектерімізді қалай мақтасақ 
та жарасымды. Көңілі дархан осы аяулы жандар жүрген ортасының гүлі 
екені де белгілі. Соның айғағындай,  қызметкерлері Құрымбаева Лариса 
мен Халық шығармашылығы үйінің әншісі Амангүл Ешпанова ана туралы 
әндерімен шашу шашты.  

Сондай-ақ, «Бәрі де, ана, бір өзіңнен басталады» атты  иллюстрациялық 
кітап көрмесі ұйымдастырылды. Көрмеге библиографиялық шолуды 
кітапханашы Кенжебаева Арайлым жасады. Шара барысында   «Ана – 
өмірдің шырағы» слайды  көрсетілді.

Мерекелік кеш соңында кітапхана директоры Марат Төлебай мерекемен  
құттықтап, қонақтар мен ұжымдастарына естелікке  сыйлықтар  мен  гүл  
шоқтарын  табыс етті.

         
Үржан ҚҰРМАНҚЫЗЫ, 

 С.Жиенбаев атындағы облыстық
жасөспірімдер кітапханасы
директорының орынбасары

Ақтөбе қаласы

Жазушы Бейбіт Қойшыбаевтың 30-
шы жылдардағы қуғын-сүргінде саяси 
жазаға ұшыраған тарихи тұлғалар 
жайында жазған «Түнектен оралған 
есімдер» атты т�рт томдық жинағының 
«Іргетас» атты екінші кітабы 
Алматыдағы «Рух БГ» баспасынан 
жарық к�рді (Қойшыбаев Б. Түнектен 
оралған есімдер: тұлға және тарих. 
2-кітап.– Іргетас. – Алматы: «Рух БГ» 
баспасы, 2016. – 192 бет + 4 жапсырма 
бет).  Қаламгер бұл кітабына кеңестік 
саяси репрессиялар жылдарында жапа 
шеккен он шақты тұлғаның �мірі мен 
қызметін арқау еткен.

Аталмыш томдағы материалдар, мәселен, қазақ азаттық қозғалысының 
алғы шебінде болған демократ, ағартушы, қайраткер Бақытжан Бисәліұлы 
Қаратаевтың патша әкімшілігінің заң бұзушылығын әшкерелеп, он алтыншы 
жыл көтерілісшілеріне ара түскені, жер-су мәселесіндегі күрескерлігі, өзге 
де  іс-әрекеттері жөнінен мағлұматтар береді. Шығыстанушы, ұлт-азаттық 
қозғалыстың Түркістан өлкесіндегі белсенді қатысушысы, азаттық күрескері, 
еңбегі жұртшылыққа әлі жете таныла қоймаған  Серәлі Лапиннің ғылымдағы 
жолы мен қоғамдық қызметінқарастырады. Қазақ мүддесін күйттемек 
мәселені І Мемлекеттік дума мінберіне тұңғыш алып шыққан алғашқы 
заңгерлердің бірі, ұлттық қозғалысқа да, кеңестік құрылысқа да еңбек 
сіңірген Ахмет Бірімжанов, отарлық ауыр ахуалды қазақ зиялыларының 
басын қосып талқыламаққа талпынғаны үшін каторгаға айдалған, одан 
бірінші орыс революциясының дүмпуімен босанып, мұсылман қозғалысына 
атсалысқан, алғашқы екі Думағада депутаттыққа сайланған Шәймерден 
Қосшығұлов жайында әңгімелейді. Ұлтымыздың ар-ожданы атанған Ахмет 
Байтұрсыновтың саяси көзқарасын ашады, ахметтанудың азаматтарды 
тарих арқылы тәрбиелеудегі маңызын, оның өмір жолының тағылымды 
тұстарын сөз етеді.

Кітапта, сондай-ақ, қазақтар үшін тұңғыш «Әліппе» кітабын 
жазғанағартушы, ұлттық қозғалыстыңоңтүстік өңірдегі белсендісі, ғалым, 
зерттеуші Қоңырқожа Қожықов, Ахмет Байтұрсынов репрессияланғаннан 
кейін тіл ғылымы саласындағыжаңа кезеңнің бастауында тұрған ғалым 
Құдайберген Жұбанов, «Қазақстан» газетінің редакторы Елеусін Бұйрин, 
әскери дәрігер, ұстаз, ғалым, қоғам қайраткеріХалел Досмұхамедов, заңгер 
Жақып Ақбаев, кеңестік қызметкер Абылай Серғазиев, кеңестік ұранмен 
ұлтқа қызмет етуге тырысқан қырғыз азаматы Төреқұл Жанұзақов сынды 
азаттық күрескерлері туралы  тың мәліметтер бар. 

ЖинақАлаш қозғалысының 100 жылдығына, Әлихан Бөкейхановтың 
150 жылдығына, 1916 жылғы ұлт-азаттық көтерілістің 100 жылдығына, 
тәуелсіздіктің  25 жылдығына орай бүткіл ұлттың азаттығы жолына 
басын тіккен күрескерлерінің  рухтарына арналып шығарылып отыр. 
Оның Отан тарихымен әуестенетіндердің, зерттеушілердің, студенттердің, 
оқушылардың, қалың көпшіліктің кәдесіне асары күмәнсіз. Кітапқа 
қызығушылық танытып, сатып алғысы келетін  азаматтар  (8 727) 374-83-42, 
8 701 746 33 01 телефондарына хабарласуына болады.

Суретте: Б. Қойшыбаевтың 
«Түнектен оралған есімдер» жинағының 2-кітабы

Тарих беттеріне үңілсек,  өткен замандардан бері  «Түгел сөздің түбі 
бір, түп атасы Майқы би»  деп, азан шақырып қойған аттары қанатты сөзге 
айналған  екі Майқы би бабаның өмірде болғанын білсек те, осы аталы 
сөздің нақ қайсысына қатысты айтылғаны  жөнінде әлі нақтылы тұжырымға 
келе алмай жүргеніміз анық. Бірақ екеуінің де дана, ойшыл ғұлама 
болғанында дау жоқ. Сол сияқты шығыстанушы ғалым Әбсаттар Дербісәлі  
мырза тарихта бір емес, Әбунасырдан бөлек онымен замандас оншақты 
Фараби есімді ғалымның болғанын жіпке тізіп беріп жүр емес пе?!  Мұндай 
мысалдар хандардың да, батырлар мен билердің де арасында жиі кездесіп 
жататыны шындық. Тек ерекшелігі, олардың ел ішінде насихатталуы ғана 
әрқалай болып келетіндіктен жалпы халық біле бермейді. Ал әр өңірдегі 
жергілікті халық аңыз етіп айтқанмен, кешегінің құймақұлақ   қариялары  
келместің көшіне ілесіп, қатары сиреп,  көзден бұлбұл ұшқан сайын артында 
іздеушісі, жоқтаушысы жоқтарының есімдері көп жағдайда ел жадынан 
жоғала бастайтынын несін жасырайық.

Міне, сондай батыр бабаларымыздың бірі Кейкі Ниязұлы Рыспамбет 
туралы да осыны айтуға болады. Түбі Арқаны жаз жайлап, Сырды қыс 
қыстаған қыпшақ руынан шыққан Кейкі батыр күні кешеге дейін Торғай 
мен Жетісудың тел перзенті  саналып, екі жақтың да атын айбар тұтар 
мақтанышына айналып келгені ақиқат.  ХVIII-ғасырдың соңы мен ХIХ-
ғасырдың қырқыншы жылдары шамасында (1766 – 1842) өмір сүрген 
Кейкінің ерлігін ел аңызға айналдырып, атағы дәуірлеп тұрған кезеңде 
Торғай топырағында дүниеге (1871) келіп, қаршадайынан қайтпас 
қайсарлығымен көзге түскен  атақты мерген, Амангелді батырдың қанды 
көйлек серігі, қыпшақ Нұрмағамбет Көкембайұлының жасынан Кейкі 
атанып, тарихта солай таңбаланып кетуінің астарында да  сол рулас батыр 
атаның абырой-беделі жатса керек. Мұндай пікірді 2000-жылдардың 
басында  торғайлық қаламгер, өмірінің кейінгі кезеңінде зерттеушілікке 
ден қойып, қыруар іс тындырған сатирик ағамыз Сейіт Кенжеахметұлының  
да аузынан естігеніміз бар еді. 

Ал Кейкінің арғы бабасы, үш ғасырға созылған қазақ-жоңғар 
соғысының  орта бөлігіндегі, атап айтқанда, ХVII ғасырдағы халқымызды 
«ақтабан шұбырындыға» ұшыратқан ұрыстарында халқына қалқан болған 
атақты Ақбай батырдың әу баста Жетісуға баруының тарихын әркім әртүрлі 
баяндап жүр. Осы арада түрлі жорамалдың ішінде жоңғар шапқыншылығы 
заманында билеріміздің күллі қазақ даласына ат шаптырып, ел шетін қорғар 
батыр ұлдарын шақыруымен Жетісу жеріне келіп тұрақтап қалуы шындыққа 
анағұрлым жанасатын сыңайлы. Себебі өзінен кейінірек Бектемір ағасының 
үлкен ұлы Қарабай батырдың да жанына серік болып келіп, осында ұрпақ 
өрбітіп қалып қоюы тектен-тек болмаса керек. Кейін патша үкіметі өздеріне 
бодан болған қазақтарды «бөлшекте де билей бер»  саясатымен уез-уезге, 
болыс-болысқа бөліп, бір-бірімен қатынасын үзіп тастауы салдарынан Арқа 
мен Сырдың арасында еркін көшіп-қонып жүрген қыпшақтардың бір бөлігі 
де Сыр бойында қалып қояды. 

Бірақ ХIХ-ғасырдың орта шенінде батырдың Торғай өңірінде қалған 
жақын туыстарының Жетісудағы ағайындарын сағалап дүркірей көшіп 
кетуі Кейкі туралы аңыздардың да ауыздан-ауызға тарағанымен, шын 
жанашырлары қалмағандықтан  көне көздердің өмір көшімен бірге 
бірте-бірте саябырсып, кейінірек енді олардың да көзін көргендер түгілі, 
содан бері үш-төрт ұрпақ алмасып та үлгіргендіктен ұмытыла бастауын 
да заңдылық  дер едік. Өйткені жетпіс жыл бойы кеңестік идеологияның 
құрығында қылғынып, халқымыздың өткені туралы жұмған аузымызды 
ашпай келген біздің енді  өмірі атын естіп-білмеген қаншама батыр 
бабаларымыз бен билерімізді, көсемдеріміз бен шешендерімізді тарих 
қойнауларынан аршып алып, рухын тірілтіп, әруағын әспеттеп, атақ-даңқын 
жаңғыртып жатқанымыз да  осы бүгінгі тәуелсіздігіміздің арқасы екендігіне 
бір тәубе етіп қойсақ та артық болмас.

Десек те, өмірінің негізгі бөлігін Жетісуда өткізіп, қазақ-жоңғар 
соғысына негізгі нүктені қойып, халқымыздың тағдырын біржола шешіп 
берген  Аңырақай шайқасында тас-талқан болып жеңіліп, батысқа қарай 

Беймбетов Қажығали Шаңқұлұлы 10.05.1958 
жылы Қарақалпақстан Республикасында туыл ған. 
Осы   Республиканың және Қазақстан Республи ка-
сының Ішкі істер органдарында жұмыс істеп, сол 
жерден отставкаға шыққан. Жуырда, 15 ақпанда 
тосыннан қайтыс болды. 

  
40 күн болды Қажекең көзін жұмғалы,
Осынша күн әңгіме-дүкен құрмады.
Әрбір үйде елесің жүр қонақтап, 
Дамыл таппай қасіреттің ырғағы.
Таусылып оның бұл пәнидегі тұз-дәмі,
40 күн болды бауырым көзін жұмғалы.

40 күн болды бауырым жерге жеткелі,
Осынша күн «біреуге» жүрмін өкпелі.
Осынша күн сен сияқты жайраңдап,
Тұсымнан ешкім амандасып өтпеді.

Рухын беріп, Тәңірімізге көктегі,
40 күн бопты бауырым жерге жеткелі.

40 күн бопты бауырым бізден кеткелі,
Бұл пәниде десек те бәрі өтпелі,
Биылғы көктем жеңгелерін құттықтап,
Арсалаң қағып, бәйшешегімен жетпеді.
Аңырап қалды ол жүрген қырдың бөктері,
40 күн болды бауырым бізден кеткелі...

Жан едің, қалқам, жүз жасауға да лайық,
Қуанышың да, ашуың да шынайы.
Талай топта қоңыр үніңе қосылған,
Бір бұрышта домбыраң қалды мұңайып.
Бір сәтте ғана зарлаттың бізді Құдайым!
Азамат еді жүз жасауға да лайық.

40 күн болды жия алмай жүрмін есімді,
Бір өкініш тоқпақтап жүр төсімді.
Бес саусағы сияқты едік бір қолдың,

Осы қолдың бір бармағы кесілді.
Ең қымбатын жоғалтқан жан секілді,
40 күн болды, жия алмай жүрмін есімді.

«Ауылға туған барып қайт» еді бір әнің,
57 жасқа келгенде оқыс құладың.
Осы әніңді, «Сырғалымды», «Гәккуді»,
Сен сияқты кім айтар енді, шырағым.
Әлі де, жаным, айтылмай қалды-ау бір әнің,
57 жасқа келгенде оқыс құладың.

Ағайын, туыс, дос-жаран мен қауымдар!
Сендер барда артымда асқар тауым бар.  
Жаратқанның бұйрығына шара жоқ,
Ас пен дұға қабыл болсын, бауырлар!
Пейіліңізге, көңіліңізге мың алғыс!
Сендер барда артымда асқар тауым бар.

 Адайбек БЕЙМБЕТОВ, 
отставкадағы судья 

40 КҮН БОЛДЫ БАУЫРЫМ КӨЗІН ЖҰМҒАЛЫ...

БАТЫР  БАБА  КЕЙКІНІ  БІЛЕМІЗ БЕ?
 (Қазақ батыры Кейкі Ниязұлы Рыспамбеттің    туғанына  250 жыл)

жөңкіле қашқан қалмақтардың  әлі де ел ішінде қалып, ара-тұра тыныш 
жатқан халыққа бүйірден келіп тиісуін тоқтатпаған  сарқыншақтарының 
жымысқы жорықтарына тойтарыс беріп, жанкештілік ерлік танытқан 
Кейкінің жасағы өз туыстарымен қатар негізінен жергілікті найман 
тайпаларының өкілдерінен құралған еді. Ал қалмақтардың бұлай 
құтырынуының себеп-салдарына келсек, сол Аңырақай шайқасынан бері 
арада біраз жылдар өткеннен кейін баяғы қуатты әскер сапындағы қазақ 
сарбаздарының ауыл-ауылдарына тарап, атақты батырларының өмірден 
өткендігін, тірілерінің қартайып,  өз жөндеріне кеткендігін пайдаланып, 
зорлық-зомбылық пен қоқан-лоққыға көшкендегі әрекеттері  болатын. 
Бұл дегеніңіз қазақтар шешуші шайқаста жоңғарларды ес жиғызбастай 
ойсырата жеңгенімен, мұнымен іс бітпей, ел шетіне толық тыныштық 
орнамағанының дәлелі еді.

Оның үстіне әлімсақтан келе жатқан ежелгі түлкібұлаң әдетіне басқан 
Қытай үкіметі де екі халықтың арасына от салып, шапқа түртуін тоқтатпақ 
түгіл, қайта өршіте түскен. Міне, осындай сұрқия саясаттың  айла-шарғысын 
арқаланып, көрші ауылдардың малын барымталап, қыздарын күңдікке алып 
кетіп, елді күйзеліске ұшыратқан аласапыран кезеңдерде күндіз күлкі, түнде 
ұйқы көрмей, халқына қорған бола білген Кейкі батыр ауыл-аймақтың 
кеудесінде намысы, жүрегінде оты, бойында қайраты, жүзінде айбаты бар 
азаматтарынан құрған жасағымен жұртының бейбіт өмірінің шырқын бұзып 
аласұрған жау сілімтіктеріне атой салып,  үй-орман, түп-тұқиянымен көз 
көрмес, құлақ естімес қиян-түкпірлерге түре қуып тастап отырған. Жоңғар 
басқыншылары жұрнақтарының әйгілі Аңырақай шайқасындағы түпкілікті 
жеңілісінен кейін де енді құм-құмның арасында отырған шағын ауылдарға 
топ-тобымен тұтқиылдан келіп түн ұйқысын төрт бөлген  шабуылдарына 
елдің әр аймағындағы  қазақтың Кейкі сынды батырлары бастаған  
сайыпқыран сарбаздары тойтарыс беріп қана қоймай, оларды ығыстыра-
ығыстыра  өздерінің атақоныстарынан да бездіріп, теңіздің арғы жағынан 
тұрақ табуына мәжбүр еткенін де тарихтан жақсы білеміз.

Кейбір деректер Кейкі батыр отыз жасында өз жасағымен Жетісудан әрі 
асып, Алтай өңіріндегі қандастарына барып, сол қарсаңда қазақ-моңғол 
арасында болған қақтығыстарға да қатысып, екі жақты мәмілеге келтіруге  
атсалысқандардың  ішінде  болғанын да айтады. Ал Кейкі  батырдың Торғай 
өңіріне ХIХ ғасырдың басында оралып, мұнда келген соң да негізінен өз 
ағайындары  қатарынан жаңа жасақ құрып, елуден асқанша жортуылда 
болып, Жетісуға қайта оралған сыңайлы. Мұнда да сол Алтайдан батысқа 
қарай бас сауғалай жылжи отырып, жолындағы қазақ ауылдарының малын 
тонап, дүние-мүлкін олжалап, қырғидай тиген жоңғарларға қарсы ұрыс 
ашып, Ырғыздан да  әрі асырып, қазақ жерінен мүлдем қуып тастағанша 
тыным таппаса керек. Сөйтіп, заманында  Торғай даласының тыныштығын 
күзетуге де ерен ерлігімен үлес қосқан Кейкі атағы көпке дейін ел аузынан 
түспеуі  ырымшыл қазақтың Амангелді Имановтың батыр серігі Нұрмағамбет 
Көкембайұлын Кейкі батыр атап кетуіне осылайша ықпал-әсері тигенін 
жазып жүрген авторлардың тұжырымдарын да жоққа шығаруға болмас  
деген ойдамыз.

Алматы облысы, Алакөл ауданының Қызылащы ауылы іргесіндегі 
ұзыннан ұзақ созылып жатқан биік жоталардың бірінің күні бүгінге дейін 
Ақбай батыр жотасы атанып келуінің астарында да талай сырдың жатқаны 
анық. Кешегі тоқсаныншы жылдардың орта шенінде Қызылащыға жол 
түскен бір  сапарымызда Кейкінің інісі, оның жасағының бір сарбазы 
атанған Құдастың шөбересі Мырзағали аға батырдың әкесі Нияз бен атасы 
Рыспамбет те, осындағы найман ағайындардың көпшілігінің аталары да 
сол атақты Аңырақай шайқасына қатысқан батыр сарбаздардың сапында 
болғанын мақтаныш ете отырып айтқан. Сол Мырзағалидың ағасы 
Мырзаштың ұлы, осы сапарымыздың жолбасшысы болған ғалым ініміз 
Мырзабек Рысбеков «Алматы – Өскемен» тас жолы жиегіндегі  Кейкі батыр 
есімімен аталатын үлкен жотаның да төбесіне бастап барған. 

Жотаның етегінен жоғары қарай өрлей бастағанымызда көзімізге 
бірден төбеде жерге тік шаншылып тұрған үлкен қайрақ тас шалынған. 

Жанына көтеріліп барғанымызда  оның маңайында  ұсақ қиыршық 
тастармен көмкерілген кішкентай-кішкентай төбешіктерді де көрдік.

– Кейкі бабамыздың зираты осы. Батыр өз өсиеті бойынша мына қайрақ 
тастың астында жатыр. Ал мына төбешіктер оның жасағы сарбаздарының 
өзінен кейін өмірден өткен бір бөлігінің қабірлері. Олар да өздерінің 
ұрпақтарына өсиет етуімен осында жерленген. Мұнда басқа мүрде жоқ, – 
деп әңгімесін жалғаған Мырзабек мырза сөз орайында Кейкінің тек батыр 
ғана емес, әйгілі Райымбек батыр тәрізді кісі дертінің дауасын дөп басатын, 
емшілігімен еліне танылған тәуіп, бойына алдағыны болжай білетін қасиет 
қонған көріпкел-әулиелігі бар ерекше жаратылған жан болғанын да тілге 
тиек еткен.  

Кейкінің көріпкелдігінің бір дәлелі – ол науқастанып, жағдайы 
төмендеген бір сәтінде ағайын-туыстарымен  арыздасып жатып өзінің дәл 
қай кезде дәм-тұзы таусыларын да алдын-ала болжап айтып, өзін қайда 
жерлеу керектігі жайы сөз болғанда: «Оған бастарыңды ауыртпаңдар. 
Мені пәлен күннен кейін қолыма найзамды ұстатып, зембілге салып алып 
жүріңдер. Сол найза қай жерге түссе,  сонда жерлейтін болыңдар. Қабірімді 
қазған кезде астынан қайрақ тас шығар. Сол тасты моламның басына белгі 
етіп қойыңдар», - деп өсиет қалдырыпты. Сонымен, дәл айтылған күні 
ағайынның жас жігіттері сырқаты меңдеген Кейкіні зембілге салып алып 
жүреді. Жүре-жүре Қызылащыға жақын маңдағы оны жанамалай өтетін 
күре жол бойындағы жотаның басына шыққанда батырдың қолындағы 
найза сылқ етіп жерге түсіпті. Қараса, батыр да сол сәтте жан тапсырған 
екен.

Шынында, сол жерден қабірді қазып жатқанда астынан әлгі айтқан 
қайрақ тасы шығып, батырдың аманаты бойынша оны зиратының басына 
орнатқан көрінеді. Сол тасты мен де өз көзіммен көріп,  басына тәу етіп, 
рухына құран бағыштап аттанғам. Бүгінде ол тастың орнында жерлестері 
мен ұрпақтары орнатқан мәрмәр монумент тас тұр. Онда:

«Қалқаны болдың қазақтың,
Арманың еді азат күн.
Арайлап атты нұр таңың,
Тәу етер, баба, ұрпағың!» - деген жыр жолдары тасқа ойылып жазылған. 

Иә, бұл биыл туғанына 250 жыл толғалы отырған батыр рухына мәңгілік 
тағзымның бастамасы ғана. Бір бұл ғана емес, бұдан бұрын да Оңтүстік 
Қазақстан мемлекеттік университеті «Түркология» ғылыми зерттеу 
орталығының аға ғылыми қызметкері Сейсенбай Құдасовтың 2011 жылы 
«Қазақстан әйелдері» журналының 3-санында «Біз білетін Кейкі кім?» деген 
көлемді мақаласы жарияланғаны естеріңізде болар. Сол жылдың жазында 
сазгер Өмірзақ Оспановтың ақын қарындасымыз Маржан Есжанованың 
сөзіне жазылған «Кейкі – батыр бабамыз» атты әні эфирден шырқалып, 
кейін бұл әнге әнші Аман Төренің орындауында арнайы клип те түсірілген. 
Осы ән мәтініндегі:

«Зар заманда даламды бұлт торлаған,
Туған жерге қалқан болған өр бабам.
Сүйем жерін қазағымның қастерлеп,
Қарыс жерін қаныменен қорғаған.
Батыр баба ол нағыз,
Ерлігі елге болды аңыз.
Толғасаңыз тарихтың,
Шежіресін толғаңыз.
Кейкі баба шындығын,
Жар салатын күн бүгін.
Ту көтерген қазақтың,
Ынтымақ пен бірлігін...» - деген жолдар біздің баршамызды елдік пен 

ерлікке үндеп тұрғандай.
 Мұрат КҮЛІМБЕТ.

Астана қаласы. 

ТАНЫМ Үш қоңыр

(Жалғасы бар)

(Жалғасы бар)

САЛАМ

Әдетте, кісі мен кісі 
қатты ренжіссе, қашан тіл 
табысқанша бір-бірімен 
сәлем деспеуші еді. Ал 
қазір, әсіресе,  қалалық 
жер де бір мекемеде күнде 
бір ге қызмет істейтін 
адам дар кейде бір-бірінен 
к�ңіл дері қалмаса да, бір-
бірімен жүз шайыспаса 
да жылы шыраймен 
сәлемдеспейтін кездері 
ұшырасады. Үлкені де, 
кішісі де, ұлы да, қызы 
да мүлде танымайтын 
кісіше бетіңе қарап, жа-
ныңнан  �те шығады. 
Іштей налисың. Әдепкіде, 
байқамай қалатын шығар 
деп ойлайтынмын. 

Жоқ, бұл олардың бойындағы күнделікті әдет, әбден қалыптасқан 
дағды секілді. Еш оғаш санамайды. Сол күні  қайта бір кездескенде түк 
болмағандай тіл қатысып жүре береді. Қызық.... Ешқайсысына күнің түсіп 
тұрған жоқ, тіпті кейде мен де өздерінің істегенін өздеріне істесем бе деп 
оқталамын, бірақ арым жетпейді. Қазақ деген атымнан ұяламын. Бала 
кезде ауылда алған тәлім-тәрбиемді оларға ерегісіп тәркі еткім келмейді.

Ал, сәлем, сәлемдесу, сәлем беру – қазақ халқының адамгершілігі 
мен ұлттық тәлім-тәрбиесінің, кісілік мінез-құлқының әліпбиі емес пе? 
Дала тарихында батырлар мен билер, ел ағалары мен бағландары орынды 
жерінде  жөнін біліп,  сәлем бермегені үшін елдік пен достықтан кетіскен. 

Қазақ кісіні сәлеміне қарап таныған. «Сәлемің түзу болмай, ісің түзу 
болмайды», «Сәлем – сөздің анасы» деп әспеттеген. Сәлем бермеу мен 
сәлемді алмау күнәнің ауыры.

Кісі бір-бірімен сөйлесу үшін, бір-біріне бұйымтайын айту үшін 
әуелі сәлемдесуі керек қой. Бір-бірімен сәлемдеспей тіл қатысу ақылға 
сыймайтын нәрсе. Қазақ халқында сәлемдесу – тұтас бір дәстүр, ұлттық 
қасиет. Мен бала кезімде ынты-шынтысымен иіліп сәлем еткен келіндерге 
ақсақалды аталар мен ақ жаулықты әжелердің бар мейір-ықыласын төгіп, 
жырдай қылып  сәлем қайтарғанын,:алғысын, ақ пейілмен батасын бергенін 
талай көрдім. Бұл еріккен адамның ермегі ме? Біздер, балалар, алдыңнан 
қарсы жолыққанын былай қойғанда, сонадайдан көзге шалынған жасы 
үлкен кісіге сәлем беруге асығып жүгіре жөнелетінбіз. Тәрбие осындай, 
көрген-білгеніміз осындай еді. Сәлемдескен кісің алысың болса – 
жақының, танысың болса – тумаң болатын. Сәлемдесу –татулықтың белгісі. 
Иманы бар, ұяты бар кісілердің «кеше көшеде асығып бара жатыр едім, көп 
кісінің арасынан жыға танымай қалдым, пәленшекең емес пе екен, жүріс-
тұрысы соған ұқсады, сәлем бермей кеттім,  ұят болды-ау, сәл кідіргенімде 
нем кетер еді, мен екенімді білсе ертең өкпесі қара қазандай болады-ау, 
бір күні арнайы барып сәлем беріп, айыбымды өтемесем...» деген сөздерін 
талай естідім. 

�ДЕП �ЛЕМІ Ж�НЕ ЖУРНАЛИСТИКА 
Неткен ірілік! Неткен кісілік! Мұндай адамдардан садаға болмайсың ба! 

Осы арада сәлемге байланысты бала кездегі бір жайт есіме түсіп отыр.
Бірде Нұрабай ата (аяғын сылтып басатын) мені көлдің жағасында 

жайылып жүрген ала сиырдың бұзауын айдап әкелуге жұмсады. Сиыр 
есігінің алдында желіні сыздап, даланы басына көтеріп  мөңіреп тұр. 
Әншейінде жүгіруге сылтау таппай, зыр қағып құйындай жөнелуші ем, дәл 
сол сәтте қырсығым ұстады ма, әлде алыссындым ба, сөзіне құлақ аспай 
жалт бұрылып, анадай жерде доп қуып жүрген балаларға қарай тарттым. 
Бірақ бұл мен үшін төтенше оқиға болды. Ойнап та жарытпадым. Әбден 
берекем кетті. Содан қылмыс жасаған кісідей Нұрабай атаның көзіне түсуге 
батпай, үнемі қашып жүретін болдым. Арада екі айдай уақыт өтті. Күз кетіп,  
қыс түсті. Күн суық, борандатып тұрған. Бетім алмадай қызарып, көзіме қар 
тығылып, шұлғауым қамзау болмай керзі етікті жалаңаяқ кигендей, ауылдан 

тұрғанмын. Менің бала көңілім осы сәтте сәлемнің қаншалықты құдіретті 
екенін ұғынғандай болдым. Мен сәлем берудің өзі кешірім сұраумен бірдей 
екен-ау деп ойладым. Бұлай екенін білгенде, Нұрабай атаға күніне он рет 
сәлем беретін едім ғой...

Қазақ кісіге төбесінен ұрғандай қылып,  әй жоқ-шәй жоқ, «сізде шаруам 
бар еді» демейді, сыпайылап «сізге сәлем бере келдім» дейді, бұйымтайын 
сосын айтады. Қанша іскер болсақ та, қанша уақыт тапшы болса да 
сәлеміміздің ұлттық бояуын жоғалтпағанымыз ләзім. 

Қазақы сәлемнің қыр-сыры көп. Етжақын ағайындар, шынайы дос 
кісілер күнде көріп жүрсе де жылдар бойы қауышпағандай құшақтасып 
амандасады.

Жасы үлкен, қамқор кісі інінің сәлемін ала отырып, ағалық пейілмен    
арқасынан қақса, бұл да жарасымды.

Бөтен үйдің босағасын аттаған жас келіннің беташар рәсімінде бүткіл 
тума-туысқанға иіліп сәлем айтып тұрғаны ұлттық әдебіміз 
бен әдетіміздің ең шырқау шыңы десе де болады. Мұндай 
ғажайып салт басқа халықтың ешбірінен ұшыраспайды. 
Таңданған мен сүйсінгеннен өзге ештеңе дей алмайсыз.

Қазақ иіліп сәлем беретін, еңкейіп сәлем алатын халық. 
Сәлем де сәтімен.   Сыйлы, ел аузында жүрген қадірлі 
кісілермен жүрдім-бардым сәлемдесу – әдепсіздік. Баяғыда 
ондай қазақтарға сәлем беру, ақ батасын алу, жылы лебізін 
есту үшін тіпті айлап, жылдап дайындалған. Бұл сәт олардың 
өмірінде  ерекше сәт болып қалған. Ауыздан-ауызға беріліп, 
ұлағатты аңыз әңгімеге айналған.

Сыйлы, сырлас кісінің сәлемі төсек тартып жатқан кісіге 
шипадай әсер еткен... 

Әлі есімде, студент кезімізде (70-ші жылдары) ауылға 
каникулға барғанда үйден бір шәй ішіп алып, туған-
туысқандарға сәлем беруге шығатынбыз. Әйтпесе олар 
ренжитін, ықыласыңа орай «бала ғой» деп қарамай, олар да 
құрақ ұшып күтетін... Сәлем беру татулыққа, ауызбіршілікке 
шақыратын...     Қазір осынау қасиетті сәлеміміздің де сыры 
мен сыны кете бастағандай. Ең бастысы, баяғыдай таза 
емес...

Сәлем де сауданың көзіне айналды. Пәленшеевичке сәлем 
берейін деп қалтасын қомақтайтындар жиі ұшырасады. 

Бастық пен бағыныштының арасындағы сәлемдесу – адам қасіретінің 
көрінісі. Сәлем берген қарамағындағы қызметшілеріне қолын теріс қарап 
тұрып ұстата салатын кісілерді көзіміз көріп жүр. 

Құйрық-жалы күзелген, жылуы-бояуы жоқ басқа тілмен әлеміштелген 
«саламдар», «қал қалайлар» қазақы сәлемімізді жұтаңдандырып барады. 

Естігенде жүрегің ауырады... Шын сәлем – жан тазалығының айнасы...
Ғасырлар бойы кісілігіміз бен сыйластығымыздың арқауы болып келе 

жатқан ұлттық шынайы сәлеміміздің тағылымы мен тазалығынан айырылып 
қалмасақ етті...

(Жалғасы. Басы өткен сандарда.)

(Жалғасы. Басы өткен сандарда.)

ҚАРАЛЫ ЖҮЗЖЫЛДЫҚ

Ұлттар мен ұлыстардың, олардың басын құраған мемлекеттердің 
тарихи даму жолында кезінде бүкіл жүртты дүр сілкіндіріп, қоғамдық-
саяси, шаруашылық, рухани �міріне елеулі �згерістер енгізген ұлы 
оқиғалар болып тұрады. Олар туралы жылнамашылар тасқа қашап, 
қағазға жазып ескерткіш қалдырады. Әңгімешілер ертегі, аңызға 
айналдырып, ауыздан-ауызға таратады. Ақынның жыр, дастаны болып 
�ріліп, ұрпақтардың жадында сақталады. Әншінің әні боп айтылып, 
күйшінің күйі боп домбыра, қобызда шертіліп, халықпен бірге жасаса 
береді. Кейін сол оқиғанын д�ңгелек даталарын атап �ту – қуаныш 
пен салтанатты мерекелеу немесе қайғырып аза тұту әдет, дағдыға 
айналып кетеді.

Халқымыздың тарихындағы сондай бір оқиға – қазақтың үштен бір 
бөлігі – Кіші жүз хандығының 1731 жылы Ресейге қосылуы еді. Хандықтың 
қарауындағы тайпалар мен рулардың билеушілері – сұлтандар мен ру басы 
билер, батырлар арасында бас билігін құдіретті қатын патшаның қолына 
беріп, ол тағайындаған әкімдердін аузына қарап отыруға қарсылар да 
жеткілікті болатын. Орыс әскерлерінің көмегіне сүйеніп және олардың 
соғыс құралдарын алып қаруланып өзінің Кіші жүз ішіндегі билігін 
нығайтып, Орта жүз бен Ұлы жүзге билік жүргізуді армандаған Әбілқайыр 
хан Ресей патшасына берілгендігін, оған бодан болып адал қызмет 
істейтіндігін айтып ант берді. Кіші жүздің Ресейге қосылуы Орта жүз бен 
Ұлы жүзді қосып алудың басы болды. Қазақтың ұлы өзендерін бойлай 
бекіністер мен қамалдар салу ісі шұғыл қолға алынып, алысты мегзейтін 
жоспармен жүргізіле берді. Жергілікті халықтың қарсылығын күшпен 
баса отырып кең даланың ішін үңгіп кіріп алды. Әбілқайырдан ант алу 
қаншалықты сәтті болса, оны қарудың күшімен орындау соншалықты қиын 
болды. Қазақтардың Ресейге біржола қосылуы 133 жылға созылып, 1863-
1864 жылдары Чер¬няев, Веревкин әскерлерінің бірі Шолаққорған, бірі 
Түркістан қамалдарын басып алғаннан кейін ғана аяқталды.

Сол қосылудың 250 жылдығы 1982 жылы республикамызда салтанатты 
жағдайда атап өтілді. Қазақстанның Ресей империясына ез еркімен 
қосылуы халқымыздың тарихындағы ұлы бетбұрыс болғандығы, оның 
орасан зор прогресшіл роль атқарғаны туралы тарихшы ғалымдар, жазушы-
публицистер тігісін жатқыза жазды. Обалы нешік, газеттер мен журналдар, 
теледидар мен радиохабарлар редакциялары бұл тақырыпты көтерген 
мақалаларды, очерктерді жариялауға келгенде орынды да, уақытты да 
аяған жоқ. «Ресей империясына қосылмаған күнде қазақтар құрып кететін 
еді, ұлы қамқоршының қолтығына кірді де аман қалды» дегенді бүгінгі 
ұрпақтың көзіне шұқып көрсетіп, құлағына құйып-ақ бақты.

Бірақ орыс әскерлерінің қазақты қорғап, оның жауларына қарсы ең 
болмаса бір рет мылтық атпағанын, қанды шайқасқа шығу былай тұрсын, 
Әбілқайыр хан қанша қиылып сұраса да мылтық және басқа да соғыс 
құралдарын бермегенін ешкім айтқан жоқ. Оның есесіне, ханға, патшалық 
өкіметке қарсы көтерілістер кертартпа, реакцияшыл деп бағаланды. Елін, 
жерін қорғаған ата-бабаларымыз батыстан келе жатқан цивилизацияны 
түсінбегені үшін кінәланып, әруақтары қуғын-сүргінге ұшыратылды.

Ал империялар және олардың отарлары деген не? Біздің саяси 
насихатымыз оларды қалай сипаттап, қалай түсіндірді? Жалпы адамзат 
ұғымында империя дегеніміз өзінің шекаралас көршілерін, олардан да 
алыста тұратын ұлттар мен ұлыстарды, мемлекеттерді қарудың күшімен де, 
алдап-арбап та қосып ала берген, олардың бостандығы мен тәуелсіздігін 
аяққа таптап, зорлық-зомбылық билігін жүргізіп, ұлттық намысын езіп, 
табиғи байлығын еңбегін қанаған белгілі бір отаршыл мемлекет болса 
керек еді. Отарлар дегеніміздің де жауабы осымен сабақтас. Империяның 
қол астында жаутаңкөз, жалтақ күн кешкен, басында билігі жоқ, өзінің ата-
бабаларынан қалған жер-суға, оның астындағы, үстіндегі байлықтарына 
қожалығы жоқ ұлттар мен ұлыстар болады да. Алғашқы империя адамзат 
қоғамының елең-алаңында пайда болғаны тарихтан белгілі. Одан 
кейінгілері қалыптасу, даму барысында өздерінің түр-түсін өзгерткенімен 
табиғаты, мазмұны бұрынғы күйінде – империя – империя, оның отары – 
отар болып қала береді.

Бақсақ, империя дегеніміздің өзі империя бола тұрып екі түрге 

�АЗА� �АСІРЕТІ 
«бөлінеді» екен. Олардың бірі өзгенің елін, жерін басып алған отаршыл, 
қанаушы да тонаушы, барып тұрған қаныпезер. Ол отар елдердің табиғи 
байлықтарын тонау, арзан жұмысшы күшін қанау есебінен байиды. Қанша 
байыса да тоймайды. Қанауын да, тонауын да қоймайды. Отар ел кедейленген 
үстіне кедейленіп, аш-жалаңаш күйінде қала береді. Отаршылар адамды 
аяу, жанашырлық көрсету дегенді білмейді. Отар елдердің жалпы адамзат 
даму көшіне ілесе алмай, мешеу күйінде қалып қойғаны да сондықтан.

Екінші империяның басып алған жерлері шаруаға жарамды, қонысқа 
қолайлы, пайдалы қазбаларға бай болса болар, бірақ оны әлімсақтан 
бері қоныс қылған ұлттар мен ұлыстар өнер-білімнен құралақан, егін егіп, 
шөп шабуды да білмейтін ноқай, өзінің оңы мен солын айыра алмайтын 
жарымес, дамудың төменгі сатысында тұрған жартылай жабайы болып 
келеді. Бағындырылған халықтар өздерін өздері билеу дегенді білмейді. 
Ендеше оны басқаруды да империя өкіметі жіберген өкілдер өз қолдарына 
алады. Жартылай жабайы болған соң оларда тәртіп, құқық деген болушы ма 
еді? Тәртіп орнату да, оны бұзғандарды жазалау да ауырлығына қарамастан 
шеттен келген тәртіп қорғаушылардың мойындарына артылады. Бұл 
еңбегі сұраусыз кетпейді. «Сыртқы жауыңнан қорғадым, тәртіп орнатып, 
шаруа бағуға үйреттім» деп әлгілері жергілікті халықты көзге шұқудан 

езіп қанағаны, капиталистердің жұмысшы 
қанын сүліктей сорғаны, империяның 
мемлекеттік аппараты солардың қолындағы 
темір шоқпары болып, халықтың төбесінен 
ұрып тұрғаны, отар елдердің еңбекшілері де 
езілгендермен бірге еңіреп, зар шеккені, түйіп 
айтқанда: Ресей империясы халықтардың 
түрмесі болғаны жалпылама айтылып жүретін. 
Түрменің аты – қай елде, қай заманда да 
түрме. Оған қамалғанына басыма бақыт қонды 
деп қуанып, бөркін аспанғ лақтырғанды кім 
көрген? Сол түрмеге өз еркімен барып кірген 
де, оған жүрегі жарыла қуанған да біздің ата-
бабаларымыз екен. Түрме болған соң оған өз 
еркіңмен кірдің бе, әлде ұстап әкеліп қамап 
тастады ма? Бәрібір. Тұтқын болады да. Ата-бабаларының өз еркімен 
тұтқындалып, түрмеге түскеніне қуанып, той-тойлап жүрген біз екенбіз. 
Мұнымыз Андерсонның әйгілі ертегісін еске түсіріп, талайды күлдірген де 
болар. Елде жоқ тамаша    мата тоқып, тамаша киім тігіп сізді киіндіреміз, 
оны ақылдылар ғана көреді де, ақымақтар көре алмайды деп кезбе қулар 
корольді сендіріп қойған ғой. Жұрттың бәрі ақылды болғысы келген де 
жоқ, киімді «көріп» жер-көкке түсірмей мақтай жөнелген. Сонда бір бала 
«король жалаңаш отыр ғой» деп айқайлап жіберіпті. Біз де сол сияқты 
«түрме жақсы, бақыт ұясы» деп мәз болғанда Андерсон геройларынан кем 
соққан жоқпыз. Бір айырмашылығы, «түрме жақсы болушы ма еді?» деп 
күмәнданғандар үні естілген жоқ.

Ресми насихаттың қай сөзі, қай пайымдауына сенуге болады? 
Қайырымды, прогресшіл империя болған соң ол халықтардың түрмесі 
болмаса керек еді. Керісінше, бар табиғаты түрме болып танылған соң ол 
«қайырымды, прогресті» бола алмаса керек еді. Әлде халықтардың бәріне 
бірдей емес, біріне түрме де, енді біреуіне қайырымды прогресшіл болған 
шығар?

Қандай оқиғаның да себептері мен сылтаулары болады. Қазақ елінің 
Ресей империясына өз еркімен қосылуының басты бір себебі ретінде 
жоңғар ханы Халдан Цереннің 1723 жылғы жойқын жорығы үлкен 
ризашылықпен, тұшына айтылып келе жатыр. Сол шабуыл кезінде қазақтар 
күйрей жеңілген де ақтабан шұбырындыға ұшыраған. Май¬дан даласында 
қаза тапқан сарбаздар, жау қолына түсіп, тұтқын болғандар өз алдына, бас 
сауғалап қашқан шұбырындылар жолында мындаған адам аштан қырылып 
қалды. Бұл қайғылы оқиғаның зардабын түсіндірушілер: барар жер, 
басар тау қалмаған, біржола құрып кету қаупін сезген қазақ сорлы Ресей 
патшасына бас ұрып, бодандыққа алуын сұрады деп пайымдайды. Одан 
әрі бұл қосылудың тарихи, экономикалық, саяси-қоғамдық зор прогресшіл 
маңызы туралы ұзақ сүре әңгімелер бірінен бірі туындап кете барды. Сол 
апаттан кейін қайта ес жиып, алты алаш ұрандап бас қосқаны, мыңдаған 
сарбаз сапқа тұрып, ата жауына қарсы аттанғаны, 1729 жылғы Аңырақай 
айқасында жоңғар басқыншыларының тас-талқанын шығарғаны қайда? 
Бірде жеңілсе, бірде жеңіп, итжығыс түсіп, еменнің бұтағындай иілсе де 
сынбай, өзін-өзі қорғай алатындығын даусыз дәлелдегені қайда? Ол туралы 
жылнамаларда жазылып, халықтың жадында әңгіме, аңыз-жыр, дастан 
болып сақталып қалғаны рас. Таралу өрісі тар ғылыми әдебиеттерде ол 
кейде көрініс беріп те қалады. Бар болғаны сол. Жоғарыда айтылған екі жүз 
елу жылдыққа арналған салтанат күндерінде оның бәрі тарих сандығыныц 
түбінде, уақыт шаң-тозаңының астында көмілген күйінде қала берді. Себебі 
де белгілі: оны айта бастасақ қазақтың Ресейге қосылмаған күнде құрып 
кететіні туралы пайымдаулар жайына қалады да.

Белгілі бір ұлттар мен ұлыстардың басына туған қаралы күндердің 
де бәрінен асқан қаралысы, ақтабан шұбырындылардың да теңдесі жоқ 
шұбырындысы болады. Сондай күндер мен сондай қуғын-сүргін, аш-
жалаңаштықты, ақтабан шұбырындылықты бастан кешірген халықтар оны 
ешқашан ұмыта алмайды. Оны әрбір жыл сайын қайғырып еске түсіріп, 
қайталауға жаза көрме деп қүдіретгі жаратушыға мінәжат қылады. Сол 
күндерде түскен жараны емдеп тезірек сауығу, жоғалтқандарының орнын 
толтыру жолдарын қарастырады. Мұның бәрі қаншалықты жақсы ниет 
болғанмен кезіндегі ұрпақтың қолынан келмеуі де әбден мүмкін. Ондай 
жағдайда сол асыл арман-мұрат келесі ұрпақтарға мұра боп қалады. 
Қаралы күндердің жылдықтарын еске түсіріп, атап өтудің, оның мұраттарын 
замандастардың құлағына сіңірудің қажеттігі де сондықтан.

да жалықпайды. Түптеп келгенде, аш-жалаңаштарды бағып-қағып 
«тойындырған» да, киіндіріп иіндерін бүтіндеген де солар болып шығады. 
Мұндай империяны «қайырымды, ізгі империя» демегенде не дейсің?

Империяның екі түрі болған соң отар елдер де екі түрлі болады да. 
Олардың біріншілері отаршылдардың езгісінде жаншылып, итшілеп күн 
кешеді де, екіншілері цивилизациялы елге қосылып, айдарынан жел 
есіп жүреді. Қайырымды, ізгі империяның қоластына өздері тіленіп, 
кіргендердің жағдайы шынында солай болуы керек те ғой. Қазақтардың, 
басқа да ондаған ұлттар мен ұлыстардың Ресей империясына қосылуының 
прогресшіл маңызы туралы айтылған сайын, бізге осындай ойлар келетін. 
Айтушының да, жазушының да мақсаты осы ғой. Көздеген нысанаға дәл 
тигендігіне кезінде күмән келтірушілер болмаған. Болса да айта алмаған. 
Оның есесіне, айта алатын тілі, жаза алатын қаламы барлардың ағылшын, 
француз, испан, португал, түрік, австро-венгр отаршыларының озбырлығы, 
қаныпезерлігі хақында қаншама толғауларына шек қойылған жоқ. 
Империяның бірін даттап, бірін мақтау ерсі екенін кім білген.

Коммунистік партия мен совет мемлекетінің негізін салушы В.И.Ленин 
кейінгілер үлгі тұтқан, басшылыққа алған тарихи сөздерінің бірінде 
тарихи даталарды атап өтіп, мерекелеудің ең жақсысы оның жақсылығын, 
табыстарын жарқыратып көрсетумен қатар кем-кетіктерін де ашық сынап, 
түзету жолдарын қарастыру деп еді. Бірақ біздің ресми насихат қазақ елінің 
дүние жүзіндегі бірден-бір «қайырымды, ізгі империя» – Ресей империясына 
өз еркімен қосылуының прогресшіл маңызы хақында даусы қарлыққанша 
айтты да, басынан билігі, аяғының астынан жері кетіп, заманы тарылғаны 
жөнінде жақ ашқан жоқ. Рас, Ресей помешиктерінің крестьяндарды аяусыз 

жарты шақырым жердегі бұлақтан иін ағашпен қос шелекті меймілдетіп су 
алып келе жатқанмын. Кенет бір қораның бұрышынан қақырынып Нұрабай 
ата шыға келгені. Қалт тұра қалдым, шелектерім әлдебір бұталарға соғылып, 
суы төгілді де  қалды. Мен иін ағашты жерге тастай салдым да, қолғабымды 
шешіп, қолымды жалма-жан Нұрабай атаға ұмсындым. Іштей сәлемімді 
алмай қоя ма деген қорқынышым бар. Жоқ, ол жұмсақ алақанымен 
алақанымды қысып, жылытып тұрды. Маған қолымды емес, жүрегімен 
жанымды жылытып тұрғандай болып көрінді. Емен-жарқын күліп, «Балалық 
жасаған шығарсың, баяғы ісіңді кешірдім, сәлем берем деп суыңды төгіп 
алдың, өкінбейсің бе?» – деді. Мен «өкінбеймін» дедім қуанып. Мен мынау 
қыстың қақаған бораны мен аязында бұлақтан жүз рет су әкелуге дайын 

Ана – өмір. Әрбір жанның жұдырықтай ғана 
жүрегін елжіретіп, ой-санасына сансыз озық ой 
мен арман ұялататын, көздеріне күн нұрындай 
сәуле төгіп, езуіне жиылмас күлкі сыйлайтын 
«Ана» сөзінің мән-мағынасы орасан зор. Яғни 
ол бір қолымен бесікті тербетсе, екінші қолымен 
әлемді тербететін құдіретті жан екені аян. Бізге 
осынау жарық дүниені сыйлап, түн ұйқысын төрт 
бөліп, көз ілместен баласын әлпештеп, әр басқан 
қадамын мұқият қадағалап, сүріне қалса, лезде 
жанынан табыла қалатын, жыласа – жан-тәнімен 
ауыратын, ұрпағы қуантса – бақытқа кенелетін, 

Мәңгілік ел болуға қадам басқан Қазақ елі 
жерімізді мекендеген жүздеген ұлыстардың ортақ 
ауызбіршілігі, бірлігі мен мен татулығы арқасында 
к�реген ұлт басшысы Н.Назарбаевтың «Қазақстан 
стратегиясы – 2050: бір халық, бір ел, бір тағдыр»  
мақсатын жүзеге асыруға т�те жол салғанын былтыр 
Ассамблея жылында толық к�з жеткіздік. Қазақ еліне 
деген сүйіспеншілік �леңмен �ріліп, жырмен т�гіліп 
жатыр. Бұл с�зімізге дәлел – Ресей Федерациясы 
Журналистер одағының мүшесі, ақын, жазушы, бес 
бірдей: татар, қазақ, түрік, армян, неміс тілдерін 
жақсы меңгерген аудармашы Роза Ахтямова сүйікті 
Алматысына сағыныш арқалап жиі келеді.  

20-дан астам проза және жыр жинақтары, 400-ден аса 
көсемсөздері БАҚ бетітерінде жарияланған, «Өмір сүру – 
ерлік», «Ресейдің алтын қаламы», «Қазақстандық әдебиет 
– 2000»  халықаралық байқауларының лауреаты, сондай-
ақ бірнеше ән, романстардың авторы әрі орындаушысы 
Роза Захарқызы біздің – зағип және нашар көретіндерге 
арналған Республикалық кітапхананың тұрақты 
оқырманы, әрі осы қоғамның өз адамы десек артық 
айтқанымыз емес. Тағдыры солай. Бұл жерге адамдар 
еріккеннен келмейтіні аян.  Дүниеге екі көзі шырақтай 
жанып туғанмен, бала кездегі аурудың кесірінен шырағы 
көмескі тарта беріпті. Соған қарамастан білімге, ізденуге 
құмар жас қыз қатарынан қалмай арманына ұмтылып, 

С.М.Киров  атындағы ҚазГУ-дің филология факультетіне 
оқуға түседі. Қазақ жерінде 33 жыл өмір сүреді. 
«Обожженное сердце», «Через окно воспоминаний», 
«Лирика», «Золотое мое молчание», «Перепутанные 
роли» атты өлеңдер жинағы қандай бейнетпен жарыққа 
шыққанын көзге елестетудің өзі қиын, әрине.  Дегенмен 
«Тамшы тас теседі» демекші, адамның талабы мен 
талантында шек жоқ-ау, сірә. 

Қазақтың белді ақындары: Сырбай Мәуленов, 
Мұқағали Мақатаев, Серікбай Оспанов, Күлән Шілдебаева, 
Тұманбай Молдағалиев, т.б. өлеңдерін бірнеше тілге 
аударған отандасымыздың алғашқы өлеңдер топтамасы 
«Жақсылық жаса» жинағына енген еді. Кіріспесін Олжас 
Сүлейменов жазған болатын.  

Сондықтан Р.Ахтямованың  шығармашылығы ғана емес, 
өз тағдыры да оқырмандарын бей-жай қалдыра алмайды. 
Әсіресе, ойлы адамның  денсаулық жайлы толғамдары, 
көзі нашар көретін зағип жандардың мәселесін қозғап, 
үзбей жазып жүретін очерктері, эсселері, жазушылық 
жазбалары қызықтыруын қоймайды.  Дегенмен, 
көркем  прозасы да – өз алдына бір төбе.  Мысалы, 
«Маленькая страна», «Свет прозрений моих», «Дорогу 
осилит идущий» шығармалары мен «Мадам Сидорова» 
романы Роза Ахтямованың жазушылық талантын паш 
ете түскендей еді. Содан да болар, жазушының өмірі мен 
шығармашылығына арналған Мәскеу мен өзі тұратын 
Мурманск қаласында «Судьбы своей судья», «Автограф» 
атты кітаптары жарық көрді. Ал 1997 жылы «Судьбы и 
судьи» атты кітабы жазушыны сүйетін ортада кең тарап 
кетті.  

Оның әдемі ұйқастары сыңғырлаған сазды келеді, 
сондықтан болар өз-өзінен әнге сұранып тұрғандай. 
Кітапханада өткен кездесу кешіне ақынның құрбы-
достары көп жиналды. Көзден жапа шексе де, көңілдеріне 
кірбің жолатпаған бұл жандар  татар, армян, орыс  
тіліндегі бірнеше әндермен қатар, Роза Захарқызы сүйіп 
орындайтын қазақтың, украин халқының халық  әндерін 
де шырқап, кеш иесіне үлкен тарту жасады. 

Ал кітапхана директорының орынбасары Мақсұт 
Тайынұлы Жұмабеков кітапхана баспаханасының дыбыс 
жазу студиясынан шыққан қаламгердің су жаңа кітабын 
авторға құрметпен табыс етті. 

Күміс ДАРСАЛЯМОВА,
мәдениет саласының үздігі

Қарат�бе �ңірінде �мір сүріп, домбырашылық �нерімен есімі 
елге танымал болғанның бірі Қауен деген күйші екен. Бұл кісінің 
атын тұңғыш рет естуімнің �зі қызық болды. 1969 жылы Егіндік�л 
орта мектебінде мұғалім болып жүргенмін. Ұзақ жылдар Қарат�бе 
ауданы мектептерінде мұғалім болған, Егіндік�л орта мектебінен 
зейнеткерлікке шыққан әкем Хасан Т�легенов �нерді жақсы к�ретін 
кісі еді. Батареямен жүретін «Родина» радиоқабылдағышын қосып, 
одан берілетін қазақ әндерін үзбей тыңдайтын. Мұхиттың «Айнамк�з» 
әні айтылғанда, оған қосылып к�згелдекті ырғай  желпітіп айтқанын 
естігенмін. 

Радиодан бір күй беріліп жатты. Оны қозғалмастан тыңдаған әкем «бұл 
кербез күйдің аты – «Сәнәу» деді. Оны шығарған Қауен. Мына Аққолқаның 
Ысық Төлекесі. Мен оны жас кезімде көрдім. Саусақтары салалы, сабырлы, 
өзінің күйіндей кербез кісі болатын. Орал жаққа көшіп кетіп, қайтыс 
болыпты деп естідім жарықтықты»,- деп радиоқабылдашты сөндірді. 

«Сәнәу» күйі мен Қауен атын бірінші рет осылайша әкемнің айтуынан 
естідім. Содан бері қайда жүрсем де, қандай қызмет атқарсам да «Сәнәу» 
күйін ерекше назар қойып, ілтипатпен тыңдайтын болдым. Бұл кісі туралы 
деректерді білгім келді. Сұраған кісілерім «Сәнәу» - Қауеннің күйі» дегеннен 
артық жауап бермеді.

Қауеннің біз тыңдап жүрген «Сәнәу» күйін халыққа алғаш жеткізуші 
дәулескер домбырашы Лұқпан Мұхитов (1895-1957) екен. Ол солақай 
тартатын домбырашы болса да, «Сәнәуді» сәніне келтіріп орындайды екен. 
Лұқпан Қаратөбе өңірінде жүргенде бір жиын-тойда Қауенмен кездесіп, 
оның тартуынан «Сәнәу» күйін сол бойда үйреніп алыпты. Кейін Лұқпан 
қолын суытпай талай сахнада осы күйді орындапты. Бұл күйді Лұқпанның 
орындауында алғаш рет нотаға түсірген музыка маманы Құбыш Мұхитов.

Егіндікөл орта мектебінде мектеп директорының тәрбие жұмысы 
жөніндегі орынбасары болып жүргенімде денсаулығына байланысты 
Алматының ҚазПИ – індегі оқуын жалғастыра алмай ауылға, Егіндікөлге 
келген тоғызбай – ысық Ешмат Өсәлимов институттағы домбыра оркестріне 
мүше болған жігіт екен. Көптеген күйдің шығу тарихы біледі екен. Осы 
өнер адамын мектептің кластан тыс тәрбие жұмыстарына шақырып, талай 
күй тартқызып, ол оқушыларға күйдің шығу тарихын айтатын. Ешахаңның 
тартуынан «Ел айырылған», «Қап қағылған» күйлерін тұңғыш рет естідім. 
2012 жылы егіндікөлдік Ешахаң, Ешмат Өсәлимов Батыс Қазақстан 2012 
жылдың желтоқсан айынан бастап тұңғыш рет шығып жатқан «Дана КZ» 
журналының (редакторы Қазбек Құттымұратұлы) ұйымдастыруымен өткен 
«Алтын жүрек» домбыра байқауына қатысуға шақырылып, жүлделі орынға 
ие болды. Жасы сексенге келіп қалса да, ол өзінің күй өнерінде әлі бабында 
екенін көрсете білді.

Қаратөбе аудандық партия комитеті мені Қаратөбе аудандық «Еңбек 
туы» газеті редакциясына жұмысқа шақырды. Бұл 1970 жылдың шілде 
айының іші болатын. Редакцияда еңбекші хаттары және бұқаралық 
жұмыс бөлімінің меңгерушісі болып жүргенімде толассыз келіп жатқан 
оқырмандар хаттары менің тіркеуімнен өтіп қана редакторға жол тартатын. 
Ол кісі соққан бұрыштамамен хат қорытылып, өндіріске кететін. Көп хаттың 
бірі егіндікөлдік Қыдырғали Құрманғалиевтің «Сәнәу» күйінің шығу тарихы 
жайлы жазған мақаласы болатын. 

Егіндікөлде тұратын Қыдырғали ғана. Оның қолында Қаратөбе аудандық 
«Еңбек туы» газетіне жазған мақаласы болмады. Оның сеніммен сілтегені 
- Қазақстан Жазушылар одағының мүшесі, Қазақ Республикасына еңбек 
сіңірген мәдениет қызметкері Құрманғазы Қараманұлы редакторлық ететін  
«Көк Аспан – Қара Жер» газетінің 2006 жылғы тамыз – қыркүйек айында 
шыққан №8-9(123-124) санында егіндікөлдік Қыдырғали  Құрманғалиевтің 
«Сұлу күй бар «Сән – ау» деген...» мақаласы. Мақала Алматыда тұратын 
Құрманғазы шығарып жүрген сол газеттің тігіндісінен табылғаны сондай 
қуанышты сәт болды!

Мақала мәтіні мынау: Жалғыз есімі ғана мәлім, жалғыз ғана күйі бар... 
Одан соң атадан балаға, баладан немереге жеткен аңыз ғана... Артында 
ұрпақ та жоқ, із де жоқ. Аңыраған аңызақ жел, аптап ыстық, құлазыған 
дала. Құлан иек таңда салқынмен шықса да жол таусылар емес, діттеген 
жер жеткізер емес. Митың жүрісті лақса кәрі ат, жалғыз атты жолаушы. 

�АУЕН  К
ЙШІ
Бұл далада көз тоқтатар 
ештеңе жоқ. Тіпті байырғы 
тұрғындары  бозторғай мен 
саршұнаққа дейін ыстықтан 
күйіп жоқ болғандай.

Тозық киімді жалғыз 
жолаушы кәрі атымен 
қыбырлап келеді. Жанында 
екі серігі бар. Бірі – қалың 
ой, екіншісі – бәріне көнпіс 
төзімділік. Енді кішкене 
шыдаса, кәрі лақса мүлде 
болдырып тоқтап қалмаса, 
елді мекенге, суы тастай 
мөлдір бұлаққа да жетер, 
әйтеуір. Шөлін басар...

Бұл жалғыз жолаушы, 
құдай өзіне күйшілік өнерден 
басқа бақыт дарытпаған 
адам. Қаратөбе өңіріне 
белгілі атақты күйші. Ысық 
руының Төлеке тармағынан 
шыққан Қалнияздың Кәуені болатын. Арық атқа қамшы – жау, осы митың 
жүріспен қақпайлап алдындағы шөккен нардай Есенаман жотасынан асса, 
ар жағы еңіс, атқа да жүруге - жеңіл. Белі ұйып, сегіз көзі сырқырап, өзі де 
титықтап шақ келеді. Міне, ел қарасы да көрінді, болдыруға айналған ат та 
сәл-пәл ширай түскендей.

Түс ауған шақ, шыдамысын бұлақ жанында қараң-құраң ұсақ жандық 
қараяды. Атының басын көздеген үйге қарай бағыттады. Әлі әудем жер. 
Міне, бұлақтан иін ағашпен екі шелек су алып, бұрала басып келе жатқан 
бір әйел адам көрінді. Жолаушының алдын кесіп өтпек. Жоқ, тоқтады. Күтіп 
тұр. Иығы талса да ер адамды, қарт кісіні өткізіп жібермек. «Ой, пәлі-ай, 
бекер әуре болғаны – ай, жүре берсе қайтетін еді! Мына арам қатқыр қанша 
шаужайласа да, аяғын басып болмады – ау.Ойпырмай, не деген тәрбиелі 
бала еді. Әй, қазағымның салты – ай! Қайран бабаларым-ай!..»

Күйші ұмтыла түседі -  иығы талды-ау баланың! Міне, деңгшейлесті. Әйел 
бала жап-жас екен. Біреудің келіні, не қызы болар. Шелегін жерге қойып, 
сәлем жасады. «Бар бол, балам. Бақытты бол, өркенің өссін!»

Қарттың ырзалығы шексіз, көңілі көтеріліп, шөлдегенін де ұмытып сергіп 
кеткендей. Үйге де жетті. Аттан созылып шақ түсті. Үй иесі жолаушыны қуана 
қарсы алып, қолтығынан демеп үйге кіргізді. Қоңыр салқын үй, Амандық-
саулық сұрасты, төрге көрпе жайылды. Шай қайнағанша күйшіге жастық 
тасталып, бойын жазып жантайып жатты. Көз алдында манағы көрініс, 
көңілі толқып жатыр. Шай ұзақ ішілді. Аты жайланыпты. Қоңыр самал 
жел соқты. Күйші үйге кірді. Төрде домбыра. Үй иесі қонақ асы қамымен 
түзде жүр. «Әлгі көріністі айтсаңшы, япырмай! Қазақтың тәрбиесін – ай! 
Үлкенді сыйлауы ғой, кесе өтпеді – ау. Сән – ай, сән екен-ау! Ызың домбыра 
шанағына ауысты. Сән-ау, сән-ау... Күйшінің жаңа күйі туды. «Сән – ау!..»

Иә, адам көңілін, соның ішінде өнер адамының көңілін қозғау үшін 
көп нәрсе керек емес екен. Кәуен атамыз алпысқа жақын күй тартыпты. 
Ертеректе біреулер оны Алматыға апарып жазып та алған көрінеді. Содан 
өз атында тек «Сән-ау» деген жалғыз кұй ғана қалыпты. Өзі оқымаған 
адам екен. Әлгі тартқан көп күйінің қаншасы өзінік, қаншасы басқанікі – 
оны ешкім білмейді, артында ұрпағы да жоқ. Атамыздың атын ұмыттырмай 
жүрген тек осы жалғыз «Сәнәу» деген күйі ғана Бұл өмірден не жақсылар 
өтпеген, -  деп әкем Айсағали осы әңгімені айтып берген еді, - дейді мақала 
авторы Қыдырғали.

Біз қазақ қашан да өз туғандарымыздың, рулас ағайындарымызды, әрісі 
ауылдастарымызға қашан да іш тартып, олардың өмірінденгі елеулі кездерді 
ұмытпай есімізде ұстап әңгімелеп, ұрпақтан - ұрпаққа жеткізіп жүргеніміз 
жасырын емес. 

Айсағали да, Қауен де рулас Ысықтың Ақсарысы, Оның Төлекесі. 
Айсағали Құрманғалиұлының «Сәнәу» күйінің тарихын білуінің ішкі сыры 

осында болса керек. Құрманғали 78 жасында Егіндікөл ауылында тұрған 
баласы Айсағалидың қолында бақилық болып, көл жағасындағы «Арал» 
деген қауымға жерленіпті.  Құлпытасында «Байұлы, Ысық, Бөлімі Ақсары, 
Ауылы Төлеке. Аманжол баласы Құрманғали (1890-1968). деп жазылған. 

Айсағали ағай да, оның бәйбішесі Ақзи де өмірден өтті. «Сәнәу» күйінің 
шығуы жайлы Құрманғали қариядан естіген әңгімесін Айсағали баласы 
Қыдырғалиға айтқан. Ал, Қыдырғалидың аудандық «Еңбек туы» газетіне 
жарияланған «Сәнәу» күйінің тарихы туралы жазылған мақаласы аудан 
жұртшылығын күйші Қауен жайлы осылай хабардар етті. 

1937 жылдың 5 қазанында Алматыда халық таланттары – 
көркемөнерпаздарының республикалық байқауы өтеді. Атыраулық күйшілер 
Қисмет Меңдіғалиев пен Ишанғали Жанханов Астраханға жетіп, одан шойын 
жол арқылы Орал, әрі Алматыға шығады. Бұлар жолай Ерғали, Кәуен деген 
күйшілерге соғады. Орал қаласының түбінде отырған Қауен бұл кезде жасы 
сексеннен асып, асарын асап, жасарын жасап отырған қария екен. «Қой, 
шырақтарым, тілектеріңізге ризамын. Қалған ғұмырымды өз ауылымда, 
ошағымның қасында өткізейін» депті. Қисмет пен Ишанғалиға Кәуен өзінің 
атақты «Сәнәу» күйін орындапты. Қонақ бола жатып күйшілер бұл күйді 
үйреніпті. 

Дина Нұрпейісованы Алматыға алып келе жатқан сапарында Қисмет 
Меңдіғалиев жолшыбай Қауен күйшіге соққанда оның жас шамасы 
сексеннен асқан деуі төменде келтірілген мына ресми мәліметтерден дәл 
келмейтінін аңғартады.

Қауен күйші жайлы қолымда бар осындай азды-көпті деректерге 
тоқмейілсіп жүргенмін. 2013 жылы мамыр айының аяғында бейтаныс біреу 
үйге беймезгіл телефон соққан кісі өзін Қалниязов Некежан Меңжанович 
деп таныстырды. 

- Қарағым, сенің  күйші Қалниязов Қауенге жақындығың жоқ па? 
Қалниязов деген фамилия Шәмшінің Қалдаяқов деген фамилиясындай 
өте сирек айтылатын фамилия ғой, - дедім мен, тура бір ағайыным тіріліп 
келгендей.

- Иә, - деді әлгі дауыс. Менің әкем Меңжан Қалниязов Қауен күйшінің інісі. 
Әкем өсиеттеп кеткесін, күйші атам жайлы облыстық мәдеиет басқармасына, 
облыстық мұрағат басқармасына сұрау салып едім, бәрінен де «Бізде бұл 
кісі туралы дерек жоқ» деген жауап алдым. Қаратөбенің мұрағатына барып 
едім, жексенбі күні олар демалады екен. Кеңсе жабық болды.

 Қаратөбеліктер білсе Қайыржан Хасанов деген журналист ағай біледі. 
Ол кісі аудан тарихын жайлы көп ізденіп, кітап жазып жүр. Қазір зейнеткер. 
Орал қаласында тұрады. Үй телефоны мынау деп сізге жөн сілтеді. Сосын 
телефон соғып тұрғаным. Жүзбе – жүз кездесіп, әңгімелескім келеді

Маған  ең құнды құжат - Қалниязов Қауеннің қайтыс болуына 
байланысты Орал қалалық АХАЖ бөлімінен берілген «Қайтыс болғаны 
туралы анықтама».

 Қауен Қалниязов 1940 жылдың қаңтар айының 17 күні 60 жасында 
миына қан құйылып Орал қаласында қайтыс болғаны  «Қайтыс болғаны 
жайлы Акт кітабына» 1940 жылы қаңтар айының 19 күні 51 номермен 
тіркелген. Бұл туралы Орал қалалық АХАЖ бөлімінде тіркелген. Ол Орал 
қалалық АХАЖ бөлімінің бастығы К. Закированың 2002 жылы наурыз 
айының 15 күні  берген анықтамамен расталады.(Суретте).

Сонымен Қауеннің інісі Қалниязов Меңжанның баласы Некежан 
2002 жылы наурыз айының 15 күні Орал қалалық АХАЖ бөлімінде болып, 
атасының қайтыс болғаны жайлы нақты дерек тапты. 

 «Қаулен Қалниязов 1940 жылы қаңтар айының 19 күні 60 жасында Орал 
қаласында қайтыс болды. Диагнозы - миына қан құйылған» деп жазылыпты 
қайтыс болғаны жайлы тіркелген №51 Анықтама қағазда. Осы берілген 
ресми анықтамаға сүйене отырып, Қалниязов Қауеннің 1880 жылы туғанын 
білеміз.

Қауен атының «Қаулен» деп жазылуы 1940 жылдары негізгі тұрғындар 
құрамын орыстар құрайтын Орал қаласындағы ауруханаға  түскен науқастың 
ауруының  тарихын орысша толтырғанда атын естуі бойынша, не қайтыс 
болғаннан кейін орысша Анықтама жазуда кеткен қателік шығар деген ой 
келді. 

Десек те, өлген жылы мен неше жасында қайтыс болғаны жазылған осы 
берілген ресми анықтамаға сүйене отырып, Қалниязов Қауенді 1880 жылы 
туған деп айта аламыз. 

Қайыржан ХАСАНОВ,
Қазақстанның құрметті журналисі, 

БҚО. Орал қаласы.

РЕСЕЙЛІК ҚАЛАМГЕР 
ОТАНДАСТАРЫ ОРТАСЫНДА 

АРДАҚТЫ ӘЛИМА АНА СЕКСЕНДЕ!
ержетіп, аяғынан тік тұрып, толық Азамат болып 
қалыптасқанша күн-түн демей өле-өлгенше 
бәсекелі күйдегі ізденімпаз талғампаздықпен 
еңбектенетін алтын діңгек – аяулы да ардақты, 
әйел, ана, әже ең айтулы сый құрметке, ғаламдағы 
асыл қазыналардың ең құндысына әбден лайықты 
абзал жандар. 

Десек те халық даналығы «Анаңды үш рет 
Меккеге арқалап апарсаң да, ақ сүтін ақтай 
алмайсың» дейді. Сондықтан болар Пайғамбарымыз 
Мұхаммед (с.ғ.с.)-ның өзі «бірінші анаңды, екінші 
анаңды, үшінші тағы да анаңды сыйла» деуі де 
осыдан болса керек. Ер азаматты еңбек майданында 
жеңістер мен жасампаз табыстарға сүйемелдейтін, 
жетелейтін де – әйел. Демек әйел қуанышы, ана 
қуанышы, әже қуанышы – әр үйдің, отбасының – 
Атамекен-Отанымыздың, тәуелсіз елдігіміз бен есті 
де текті ұлттығымыздың мерейі. Бұл, шындығына 
келгенде, текті де кемел өскелең ұрпақ үшін зор 
мақтаныш.

Батыр да туған анадан, ақын да туған анадан,
Ананың биік тұғыры – анадан туған бар адам.
Иә, өмірлік тіршілікте әсемдік пен нәзіктікке 

жолбасшы бола жүріп, айналасына ең игі де ибалы 
инабаттылық пен ізгілікті мейірімнің шуақты нұрын 
себуден адасуды білмейтін – Әлима сынды аналар 
екені ақиқат. Жүйрік болсаң озып көр. Бүгінгі күні 
80-нің сеңгіріне шыққан Әлима жеңешем төрт ұлды, 
бір қызды өмірге әкеліп, тәрбиелеп, өсіріп өрбітті. 
Олардан немере, шөбере сүйіп отырған сүйікті 
әже. Өмірлік жанжары, серігі, сүйеніші, отбасында 
ұлағаты зор текті әке, білімді де білікті, кемел де 
кемеңгер маман, ұжымдық ауыл шаруашылығында 
абыройлы қызмет атқарған іскер басшы, елге 
белгілі тұлға – күйеуі Мұсағали қандай қызметте 
болса да елдің қамы үшін, қазақ халқының алаңсыз 
өсіп өркендеуі үшін аянбай, күн-түн демей, аттан 

түспей, бел жазбай адал еңбекқорлықпен өлшеусіз 
тер төкті. Байтақ Отанымыздың экономикалық 
дамылсыз дамуына орасан зор сүбелі үлес қосты. 
Ел ерекше құрметтеді. Әттең, өкінішті дүние-ай. 
Мұсекең 75, 80 жасын тойлай алмай кенеттен 
өмірден ерте озды. Сол Мұсағалидың айрықша 
күткен, бірақ жете алмай өкініште өткен үкілі 
жасына Жаратушы Ұлы Иеміз Аллаh Тағаланың 
нәсіп етуінің арқасында Әлима қолын жеткізді. 
Қаумалаған ет жақын туыс, ағайын-жегжаттары мен 
бала-шағаларының ортасында құрмет-қошеметіне 
бөленуді бұйыртты. Кешегі жастық шақта өткерген 

бейнеттерінің, енді бүгінде, міне, игілікті зейнеттің 
жемісін жеп отырған алтын діңгек – әйел, ана, әже 
– Әлиманың 80-ге келген туған күнімен құттықтай 
отырып, ұзақ ғұмыры нұрлы қуанышқа, өнегелі 
ұлағатқа толы болсын деп тілейміз. Жаратушы Ұлы 
Иемізден игіліктің шапағатын ұзағынан сүйіндіруді 
нәсіп ете гөр деп тілейміз. 

Қаумалаған үрім-бұтағың бақытты, ой мен 
қырдағы туыс, жегжаттарың аман болсын!

Ақ тілеу шабыттанған шақтарыңа,
Тілейміз бақыт-ырыс басыңызға.
Тілеуі Әулетіміздің қабыл болып,
Шалқысын мерейіңіз тасысын да.

Жүрек жарды ең игі де ізгілікті ниетпен 
құттықтаушылар: 

Молдағали әулеті – Әлима, Қанат, Аида, Олжас, 
Динара, Данияр, Әсел.

Жеті жұлдыз – Диана, Елдана, Ариана, Айша, 
Асанәли, Айзере, Айсана.

ТАРИХ Үш қоңыр

«Адайдың үш қарасы» атанғандар – жары Сүйінғара, бегімбет 
Қаракісі, матай Ботағара. Оларға осылай әкелерінің емес, руларының 
аттары қосылып айтылады,   �йткені �з руларының к�семі. Ыстығына 
да, суығына да күйген. Билік қолында болғаннан кейін, жазықты да, 
жазықсыз  қарапайым адамдарға тізелерін батырған тәрізді. «Қара» 
с�зінің екі мағынасы бар, бірі- қарау істері ж�нінде, екіншісі – жүк 
к�теретін елдің қара нары деген мағынада. Қай мағынада  түсіну әркімнің 
�з еркі.

 Бұлардың бойында көсемдік те, шешендік те, мәрттік те, қараулық 
та болған. Адай руының айбары  - Сүйінғара жөнінде баспасөзде көп 
айтылып та, жазылып та жүр. Өзге ұсақ-түйек мақалаларды айтпағанда, 
жазушы М.Әбдіхалықовтың «Сүйінғара» атты романы бар. Ә.Әлімжановтың 
«Махамбеттің жебесі» романында да оған біраз орын беріліп, Махамбетпен 
жақсы қарым-қатынаста болғаны суреттеледі. Ал Ә.Кекілбаевтың «Күй» 
повесіндегі Дүйімғара есімді кейіпкеросы үш «қараның» жиынтық образы 
болса керек. Қаракісімен де, Сүйінғарамен де, Ботағарамен де Исатай мен 
Махамбет біліс-таныс, тығыз достық байланыста болған.Қаракісі Исатай 
және Махамбетпен Жәңгір ханның ордасына жер мәселесімен барған кезде 
танысқан. Кейін патша тарапынан қуғын көрген Махамбет Жем бойы мен 
Маңғыстауды еркін жайлап отырған адайлардан  тірек, туыс іздегені анық.

Бұған дейін баспасөзде жақсы сөз маңдайына бұйырмай, тек қарау 
сөздер ғана біржақты үстіне төгіліп келген Қаракісі жөнінде біраз мәліметтер 
бермекпін. Қаракісі Қонысбайұлы негізінен Сүйінғараға күйеу. Оның 
қарындасын екінші әйелдікке алған. Бірде қарындасы Сүйінғараға күйеуі 
өзіне қол жұмсайтындығы жөнінде шағым айтып: «батыр ағекем күйеуін 
келіп жөнге салып кетпес пе екен» деп сәлем жолдапты. Сонда Сүйінғара: 
«Даулассам дауға алдырмайтын, белдессем белге жеңдірмейтін Қаракісіге 
мен не істей алам. Екі тентектің бірі бәсең болмаса болмайды, қарындасым 
үйдегі тентектігін қойсын, тағдырына мойнын ұсынсын» депті.

Бірде Махамбет кештетіп жолдастарымен Қаракісінің ауылына түседі. 
Өздері де, аттары да әбден шаршаған. Қаракісі үйден шығып:

-Жолдарың болсын! Сірә Махамбеттің қосшылары боларсыздар, 
аттарыңнан түсіп, жайғасыңдар -дейді. Сонда Махамбет:

Тарланды сұлу көрсеткен,
Сұлы менен беде екен.
Жігітті сұлу көрсеткен,
Қалың қол мен елі екен.
«Махамбетке қосшы» дегенің,
Махамбеттің өзі екен.-дегеннен кейін Қаракісі қапелімде танымай 

қалғанына ғафу өтініп, қонағын құшақ жая қарсы алады. Кетерінде Махамбетке 
келісті айғыр, жолдастарына тың аттар мінгізіп, олардың шаршап келе жатқан 
аттарын «кішкене тыңайсын, қайтарда алып кетерсіңдер» деп алып қалады. 
Махамбет Хиуадан қайтарында тарлан атының құлпырып қалғанын көреді. 
Қаракісі аттарға сүт бергізіп, сұлымен жемдеген екен. Махамбет бұған аса 
риза болып, «Дәмдес болатын кісі екенсің» дейді. Махамбеттің ер мінез, келісті 
Қарашаш есімді қарындасы барын білетін Қаракісі оған құда түскісі келетінін 
айтып, үш (Жолболды, Қосым, Шапақ) інісінің бірі  Қосымға сұрайды.

Махамбет: «Үйленбеген болса бір тең шешесің, ал үйленген болса екі 
тең шешесің» депті. Қосым үйленген екен екі қалыңмал берілетін болып 
шешіледі. Бұл құдалықты естігенде  Махамбеттің қарындасы ағасына өлеңмен 
былай деп наз айтыпты:

Желекті найза қолға алып,
Оң жағыңда жүргенде,
Жігіттермен тең едім.
Жоғары өрден жылқы айдап,
Балағын шалбарымның қылмен байлап.
Боранды күні келгенде,
Қай жігіттен кем едім.
Сырын білмей адайға ,
Ағаке, неге телідің?..
Сылдыр-сылдыр етті де,
Сырғам түсті қамысқа.
Бәсі келді дедің бе,
Ұрындың ба намысқа?
Қарындасың көппе еді,
Жіберетіндей алысқа,- деп өкпесін айтқан. Махамбет құдаласқан елін, 

күйеу жігітін мақтап, «Мен теңіңді тауып келдім, ол жерге қадірлі адам 
боласың» деп жұбатыпты. Қаракісі құдалыққа інісі Жолболдыны басшы етіп 
жібереді. Барған соң қалыңдықтың жағынан біреу «қызымыз әйел үстіне 
барады екен, екі қалың емес, үш қалың бересіңдер», десе керек. Сонда 
Жолболды «жоқ, мен үш емес төрт қалың беремін, тек келінімді тез қолыма 
ұстатыңдар» деп өзінің «сахи, жомарт ауылынан екенін» дәлелдесе керек.Осы 
Жолболдыдан бүгінгі заманымыздың белгілі меценаттарының бірі – Төкен 
Жұмағұлов өрбиді.  

Сөйтіп, Қарашаш адайға келін болып түседі. Қалың малы көп әйелдің 
бағасы да жоғары болады. Абысындары күндеп: «Сатып алды» деп атаған. 
Ұзақ жас жасап, кейін «Сәке шешей» атанады. Үш қыз, төрт ұл (Қолдасбай, 
Бөшекен, Шопанияз, Шопанбек) туады. Төртеуі де ер тұлғалы азаматтар 
болады. 

 Қаракісі заманында өте ықпалды адам болған. Ата тегін айтар болсақ 
Адай – Жеменей – Жомарт – Солтангелді – Бегімбет. Бегімбеттің немересі 
Асан би 1785 жылы Әбілқайыр балаларын хандық биліктен босату туралы 
Сырым батыр бастаған қазақ рубасыларының Екатерина екіншіге  өтінішіне 
Атағозы, Шотан, Өмір батырлармен қатар қол қойғандардың бірі. Атағозы 
түрікпенадай руының, Шотанмұңал руының, Өмір тобыш руының, ал Асан 
би жеменей руының атынан сөйлеген.  Ол кезде жеменейдің Жомартының 
Солтангелдісінен тарайтын төрт баласының (Солтаналы, Бегімбет, Қалша, 
Сары) ұрпақтары әлі бөлінбеген, татулығымен, дәулетімен, қонақжай 
сахилығымен және көптігімен ел ауызында аңыз болыпжүрген-ді. Қараш 
Ыбырайым ахун өзінің «Адай тегі»  дастанында:

Төрт арыс Солтангелдіден,
Табылмады осал жан.
Қыз-келіні ажарлы,
Қымбат киім жасанған.
Бәрі мырза қайырлы,
Адам жоқ артық атанған,
Қаракісі Бегімбет,
Білімді еді қашаннан...- деп тебіренеді. Шын мәнінде Ыбырайым 

Құлбайұлының өзі де бегімбетке жиен болатын. Жеменейді Қаракісі, жарыны 
Сүйінғара, бәйімбетті Ботағара басқаратын. Махамбет  адайларды сүйеніш 
қылғысы келмесе, отбасы бар Қосымға өзімен талай жорыққа бірге шығып 
жүрген,сүйікті қарындасын ұзатпас еді. 

«Татулыққа да тіл тиеді». Жомарт бабадан бері сахилықтары ел ауызында 
аңызға айналған, үйлерінің есіктерін бір-біріне қарата тігетін, бір апта 
көріспесе сағынысып қалатын, келіндері үлкендеріне «ағекелеп» сәлемін 
жазбайтын, үлкендері кішілерін қамқорлап, табыстарын есептеспей-ақ 
бөлісе беретін, күншілдердің айдап салма өсектерінің кесірінен Бозашы, 
Шетпе өңірлерін жайлап отырған төрт ағайынның араларынан «қарамысық» 
өтіп кетеді де, бітіспестей болып, екіге айырылады. Яғни, Қалша мен Сары 
балалары қонысында қалады да, Қаракісі бастаған бегімбет-солтаналылар 
жаз жайлауы Жем бойынакөшкеннен кейін, сонда қалып қойып, Қарақұмды 
қыстау етеді.  Қаракісі енді бес жүз үй солтаналы-бегімбетті ғана басқарып 
қалады. 

Оның азан шақырылып қойған есімін ешкім дәл білмейді. Мүмкін Қара, 
не Қарабала болар. Қазақта Қараев, Қарабалин, Сарбалаев, Сарбалин деген 
фамилиялар жетіп артылады. Не осылай бірден қойылған есім шығар. «Оның 
әуелдегі аты басқа екен, қарау істеріне орай Қаракісі атаған» деген жорамал 
айтушылар да табылады. Ағайындары: «шыр етіп жерге түскендегі, азан 
шақырылып құлағына сыбырлап қойылғаны осы» дейді. Бірақ оның сәби 
кезіндегі есімін табуға ынтығып жүргендер баршылық. Егер шын мәнінде 
солай болып, табылып жатса құба-құп.

 «Қаракісі оқиғасы» егер әркім әртүрлі айтып жүргендей қара ниеттен 
туындаған болса ол адай балалары, бәріміздің ортақ қасіретіміз, ал 
оны негізсіз жаладан нақты дәлелдермен ақтап ала алсақ, онда ортақ 
мақтанышымыз. Қалай болғанда да, Қаракісіні тұлға ретінде мойындағымыз 
келмесе (тұлға екенін біле тұрып) онда  тарихымызды түгендеп жатқан кезде, 
қазақ ұлтын құрайтын ірі тайпалардың бірі болып табылатын Адай тарихы 
жартыкеш болып қалады. Мәселен, 1839-1840 жылдар шамасында Үстірт 
үстінде Түрікмендермен болған бір шайқаста олжашы Құлбек батырға оқ тиіп 
бақилық болады, шіліңгір шілденің іші, сонда Қаракісі үзеңгілесі Құлбектің 
етін сылып алып тастап, сүйегін Бозашыдағы Қызық қауымына әкеліп 
жерлеген. 

Сүйінғара кезінде халық арасындағы негізсіз таңылған қарау сөздерден 
арылып, баяғыда халық қаһарманына айналып кетті. Оны ақтаған 
зерттеушілердің баспасөз бетінде толассыз жарияланған мақалалары. 
Біздің бір мініміз- бір тұлғаны мақтағымыз келсе оған шаң тигізбей, асыл 
сөз, теңеулерімізді аямаймыз да, екінші бір тұлғаны жамандағымыз келсе 
бар былапыттарымызды оның үстіне құса саламыз. Сондай былапыттар 
Қаракісінің үстіне көп төгілген. Неге екені белгісіз адайдың қолына қалам 
ұстағандары өздеріне еш қатыссыз болса да, марқұмның атына бір түкіріп, 
буынсыз жерге пышақ ұрып кетеді.  Уақыт желі үрлеп, оның үстіне негізсіз 

МАХАМБЕТ  және 
«АДАЙДЫҢ ҮШ ҚАРАСЫ»

төгілген жалаларды қазір ұшырып жатыр. Оның есімі аталған жерде бір 
қозғалыс болмай қалмайды. 

Қаракісі кім? Батыр ма? Көсем бе? Шешен бе? Қылмыскер ме? Бір 
ғажабы іздесеңіз осының бәрін бойынан табатыныңыз. Оның тұлғасын 
барлық болмысымен келер ұрпаққа ашып бере аламыз ба?Ж.Есбосыновтың 
«Жалғасқан өмір» кітабындағы («Информ –А», Алматы, 2008) «Қаракісі 
трагедиясы» атты мақалада біраз толық мәлімет бар. Автор Қаракісі ұрпағына 
жиен. Қаракісіден Шала, одан Өтеген, одан Сартбек. Жұлдызбай осы Сартбек 
болыстың жиені. Демек оның  жазып отырғанын бірден-бір шынайы дерек 
көзі деп қарастырғанымыз жөн.

Біз сол кітапқа кірмеген Қаракісі жайындағы кейбір оқиғаларды баяндап 
көрелік. Жалпы адамның бәрі де–ел басқарған көсем де, сөз бастаған шешен 
де, қол бастаған батыр да, шаруасы шалқыған бай да, қайыр сұраған пақыр 
да пенде ғана. Олардың тындырған ірі-ірі жарқын азаматтық істерімен бірге, 
күнделікті күйбең тірліктің ұсақ -ұсақ парықсыз істері де қатар жүріп жатады. 
Ел табынар биік тұлғалардың да жағымсыз әрекеттері жеткілікті болмақ. 

Маңғыстау ұлт азаттық Иса-Досан көтерлісінің көсемі Тілембайұлы Иса 
інісі Ораққа Қаракісінің қызын айтырып, үйлендіреді, одан туған жиен-
жиеншарлар осы Ақтауда тұрады. Олар: «кәрі нағашымыз «Қаракісінің 
қасарыспасы» біздің бойымызда әлі бар» деп отырады. 

ҚОНЫСТЫ КЕҢЕЙТЕ БІЛГЕН КӨСЕМ

Ол кезде қазақтың қай руының көсемдері де қайратты жігіттерден арнайы 
жасақ, барымташы, қажет кезінде ұры-қарылар да ұстаған ғой.  Қаракісінің де 
сондай адамдары болған. Ол руаралық қақтығыстарда ешкімге дес бермеген. 
Сөйлер сөзге де шешен, әрі қатал болған. Соның арқасында Қарақұм өңірін, 
Жем бойын Адайлар еркін қоныстанған. Қаракісі өз әрекеттерімен қонысын 
кеңейте білген. Түркпендердің ауылына үнемі шабуылдаған. Бірнеше рет 
әлім, табын мен адай араларындағы дауларға тартынбай қатысқан. Өзге 
рулармен арадағы дауларда көбіне адайлар жалғыз қалады да, өзгелер бірігіп 
кете беретін. Дауларда жеңіске жетпедім деп жасымаған. Есесіне одан кейін 
де ерегесіп өршіте түскен іс-әрекеттерімен ол рулардың іргелерін өзінен 
сескеніп аулақ салуына, сөйтіп қашқақтап, қоныстарын өзгертуіне ықпал 
еткен.  Ол бір жерге айтысуға, дауласуға барар болса алдымен ауылының 
алдындағы төбе басына шығып, тымағын қамшының басына іліп қойып оны 
қарсы жақ етіп,оңаша салғыласып айтысып дайындалады екен. 

Заманында Қаракісіні сөзбен де, күшпен де жеңе алмай қаны қатқандар, 
оның сыртынан небір өсек–аяңдарды қарша боратқан. Кейбір айлакер 
ұрылардың, барымташылардың, кейбір ру басыларының қарау істерін 
де Қаракісіге жапқан. Осыдан көп зардап шекседе, бірақ оған ол еш 
қыңбаған.«Қаракісі заманында зор болды, ол ісі кейін өзіне сор болды» 
деген афоризм бар. 

 Қаракісі ауыл арасының ас-тойларындағы бәйгелеріне ғана емес, кіші 
жүз өңірінен шығып, орта жүздегі, ұлы жүздегі астарға да бәйге аттарын 
жіберіп, талай жүлделерге ие болған. 

«Мұз қырғыны» аталатын қанды  оқиға шамамен 1820-1825 жылдары 
(нақты жылдарын айту қиын) әлімдер мен адайлар  арасында сәл нәрседен 
басталған дау деседі. Қазақтың рулары арасында сырт жаудан да жаманмұндай 
жауласуларөкінішке орай болып тұрған.  Бұл даудың нүктесі Исатай мен 
Махамбет батырлардың араласуымен шекті Есет, кете Құдайберген, адайлар 
Сүйінғара, Мәмбетнияз, Шабай, Қаракісі, Биет, Ботақара, т.б. араларындағы 
бітіммен бітеді. Бітім сөзін айтуды екі жақта «не айтсада соған көнеміз» 
деп Төлепұлы Мәмбетниязға береді. Өйткені «әлімдерден кегімді алмай 
тынбаймын» деп белсенді әрекет еткен тұлға болатын, сондықтан бар 
жауапкершілікті артқан және бейбітшілік үшін соның шешімі қажет болатын. 
Ол: «Өткен – өреует, қалған – салауат!» дегенде «Әумин» деген сөз маңайды 
жаңғыртып жіберген. Өйткені екі жақта барымта-сырымтадан, кикілжіңнен 
әбден шаршаған еді. Бұл бітім «Мәмбетниязың сақал сипары» атауымен 
тарихта қалды.

Сүйінғара адайбасы саналып, үлкен руаралық дау-жанжалдарда бірігіп 
қимылдағандарымен, күнделікті тіршілікте адайлардың өз араларында да 
анда-санда керілдесіп қалу болып тұрған (жер дауы, жесір дауы). Сүйінғара, 
Қаракісі, Ботағара, Мыңбай өздері мен өздері кей мәселе үшін келісе алмай 
қалып отырған. Әрине, оларды араздастыратын ауылдарының тәкті білмейтін 
тентектері мен телілері болатын. Олар бір нәрсені бүлдіріп келіп, өздерін 
ақтау үшін ағайындар арасына от жағады да,  рубасын амалсыздан өз руының 
намысын қоғауға мәжбүрлейді.

Жарылар жеменейлердің жылқысын әлде неше барымталап кеткенімен 
мойындамайды. Арнайы дайындықпен келетін жырынды жігіттер ізін 
жасыруға шебер болғандықтан қолға түспейді. Қаракісі оларды қалайда 
қолға түсіріп, кімдер екенін әшкерелеудің жоспарын жасап, қарулы жігіттерді 
жарамды аттармен күзетке қояды. Барымташылар жылқышылар ұйықтады–ау 
деп түн ортасында жылқыға тиген мезгілде,  жеменейлер шабуылға шығады. 

Құтылып кете алмасын білген барымташылар ізін жасыру үшін 
жылқыны тастай қашады. Жаратып жүйрік ат мініп, осы шақты тағатсыз 
күтіп жүрген жеменейлер қашқындарды құтқармай, үш адамын қолға 
түсіргенде  олар жарылар болады. Бірақ бұл іс жария болмай оң шешіліпті. 
«Сүйінғараны сыйлағандықтан босатамын сендерді, бірақ бұған дейінгі алған 
жылқыларыңды қайтарасыңдар. Маған Сүйінғараның жігіттерінен басқалар  
бата алмайтынын білгендіктен сендерді дайындалып  күткенмін» деген ғой. 
Мұндай шешім тек мәрт арыстан азаматтардың ауызынан ғана шығар болар.

СУЫН АЙҒЫР ТҰҚЫМЫ – СҰР ҚҰНАН

Солтаналы - Бегімбеттің бір байының жылқышысы үйірден екі биенің жоқ 
екенін көреді және әлгі үйірдің айғыры таланып, жарақаттанып қалғанын 
байқайды. Іздеп жүріп екі биені иемденіп алған, құйрық-жалы төгіліп, 
күмісше жалтыраған, бұрын –соң бұл өңірде көрінбеген дене мүсіні сымбатты 
бөтен сұр айғырды көреді. Биелер де  айғырға үйреніп қалғандай, арқа, 
сауырларын қасынысып тұрады. Жылқышы жақындағанда әлгі айғыр екі 
биеден бөлініп жүре береді. Астында қашағандарды бастырмай қайыратын 
жүйрік аты бар жылқышы құрығын шошаңдатып тұра қуғанымен, әлгі айғыр 
шаңына көміп көзден жоқ болады. 

Қандай жануар екенін дәл біле алмаған жылқышы ауылға көргенін сол 
күйінде бұлжытпай айтып келгенде ақсақалдар: «суын деген су жылқысы 
бар деп еститінбіз, белгілі бір мерзімде судан шығып жылқы үйірлеріне 
келіп, айғырлармен таласып, өздері ұнатқан биеге жанасып кетеді екен, 
мүмкін көргенің сол суынның айғыры болар, мүмкін өзге болар, не болса да 

құлындағанша биеден көз алмаңдар» депті. Әлгі биенің бірінен туған сұр 
құлын шынында да тұлпар болып өскен екен. 

Тұлпар десе есі кететін Қаракісі әлгіні құнан кезінде бәйгіге қосқан. 
Көз талдырып қараушылар бір кезде бәйге аттары келер тұстан жалғыз шаң 
көреді.  Сонда Қаракісі: «дұрыстап қараңдаршы, алда келе жатқан баран 
ба екен, қылаң ба екен?» дейді. Көз алмай қарағандардың біреуі «біресе 
қылаңға, біресе баранға ұқсайды, дәл айыра алмай тұрғаным» дегенде 
Қаракісі: «онда бәйге біздікі, сұр жылқы терлегенде күнге шағылысып бірде 
қылаң, бірде баран болып көрінеді» дегені дәл келіпті.

«ТОПЖАРҒАН» ХИКАЯСЫНЫҢ КЕЙІПКЕРІ КІМ?

Жұлдызбай кітабында Мұхамбетжан Сералиннің «Топжарған» 
поэмасындағы хан Кенесарыны атының жүйріктігімен таң қалдырып 
тұтқынынан құтылатын жеменей жігітті осы Қаракісі емес пе екен, астындағы 
тұлпары мүмкін әлгі сұр құнанның есейген кезі шығар,- деген ой тастайды:

«Жігіттер сұрасаңыз, затым – Адай,
Астымда жүйрік емес атым ондай.
Ұйқыда қапы жатып тұтқын болдым,
Мен дағы ер жігіт ем алпамсадай.

Тайынан бұл торымды бағып едім,
Үкіні құйрық-жалға тағып едім.
Тұтқын ғып текке жүрген жолаушыны,
Үш жігіт мен сендерге неғып едім?» («Жеті ғасыр жырлайды», Алматы, 

«Жазушы», 2004, 2 том, 338 бет) - деп жағдайын айтқанмен тыңдамай олар 
ұйықтап жатқан жерінен ұстадық демей, ұрысып жүріп қолға түсірдік деп 
Кенесары ханның алдына алып келеді. 

Жігіт: «ұйықтап жатып қапияда қолға түстім, датым бар, Хан ием, мені 
атыма бір мінгізіңіз, нөкерлеріңіз қусын, жетіп қолдарына түсірсе не 
жазаңызға да ризамын», деген өтініш айтады. Хан астында көзге қораш 
жаман жабысы бар жалғыз жігіттің тілегін беріп, кілең сайдың тасындай 
сардарларына қудырады. Жігіт қашарында ханның қайын атасы Өтетілеуден 
көптен атпай насыбайға зейіні ауып тұрғанын айтып, шақшасын сұрап алады 
да, насыбайды атып болған соң оны иесіне бермей қалтасына салып алып 
қаша жөнеледі.  

Астындағы жаман жабы сәйгүлік болып шығып, қуғыншыларды шаң 
қаптырып, құтылып кетеді де, келесі күні ер жігіт Ханға қайта өзі барады. 
Ханның қайын атасына «мынау кешегі шақшаңыз» деп алдына тастайды. Олар 
шақшаға қарап келіп тұрған қашқын жігіт екенін таниды да, жігіттің жөнін 
сұрайды. Өзінің Кенесары Ханның жасағына қосылу үшін іздеп келе жатып, 
ұйқы құшағында қолға түскенін баян етеді:

«..Сөйле деген ұлықсат ап Хан мен көптен,
Бастайды жігіт кеңес өткен кептен:
Жеменей – аймағымыз, Адай – затым,
Қараойын Маңғыстаудың мекен еткен.
Маңғыстау қараойында қыстауларым,
Қашаннан сол Қыдырбай жайлауларым.
Күзекке күз салқыны түскен шақта,
Қырыққұдық жинаушы еді елдің бәрін.
Жаратқан мені жалқы бір Құдайым,
Жалқыға жарлылықпен түскен уайым.
Немере меніменен Жеменейде,
Бар еді Мыңбай, Салбай екі байым.
...Салбайдың бәйбішесі қалған өліп,
Алып еді бір жас тоқал қалың беріп.
Кезінде жас шамасы он алтының,
Құдайым артық берген ажар-көрік.
Мен жүріп сол жеңгеме болдым ғашық,
Айтайын бар сырымды сіздерге ашып.
Көргенде олай-былай әңгіме айтсам,
Жеңешем жеңдірмейді сөзге машық...» (сонда, 348 бет)
Сөздің қысқасы бір кездесуде келіншек мұның сөзіне көнбей тұрғанда 

үстерінен Салбай шығып, ойы белгілі болып қалады да алыс-жұлыс кезінде 
қолындағы мылтығы атылып кетіп, немере ағасын өлтіріп алады. Содан 
Мыңбайдың «Құбақан» деген жүйрік атын ұрлап мініп елінен қашып, ханның 
орыс патшасымен соғысып жүрген жасағына келе жатқан беті екен. Тұлпарын 
Ханға сыйлайды. Ханнан тұлпарды інісі Наурызбай қалап алады.

Бұл оқиғаны әуелде Мұханбетжанның әкесі Сералы ұзақ жыр қылып 
ауызша жырлаған екен, соның сюжетімен баласы қысқа дастан жазған ғой. 
«Топжарғанның» алғашқы өз нұсқасын қарап көрер ме еді? М.Сералин – 
қазақтың тұңғыш журналистикасының негізін қалаушы, қазақтың тұңғыш 
«Айқап» журналының Бас редакторы. Оқиғаның негізінде шындық жатқаны, 
оның кейіпкерінің адай жеменей жігіті болғаны да даусыз болса керек. Бірақ 
оны біз осы Қаракісі еді деп айта алмаймыз. Мыңбай, Салбай (мүмкін Селбай) 
аттас адамдар Адайдың қай руында да жетерлік. Ол үшін Кенесары ханның 
көтерілісі жылдарындағы адай ішіндегі оқиғаларды саралап көрген жөн.

«ҚЫРҒЫН ОҚИҒАСЫ» НАҚТЫ 
ЗЕРТТЕУДІ ҚАЖЕТ ЕТЕДІ

Жалпы бұл оқиғаның нақтылығы әлі дұрыс анықтала қойған жоқ. Қалай 
естісе солай, әркім әртүрлі айтады. Көбі жобамен ойдан қосылғандар. 
Ондай әңгімелер айтушылардың мұқатқыш, тілінің бүртігі баршешендігіне 
қарай түрленіп, оқиға желісі қоюланып, кейбір тұстары мүдделі жақтың 
пайдасына ыңғайланып өзгертіле береді. Сондықтан оның шындығы қайсы, 
қоспасы қайсы айыру қиын. Шын оқиғалардың кейін адам сенбес аңызға 
айналуының бір үлгісі осы. Адамдардың өлімі ауылда болды ма, әлде 
жігіттер шапқыншыларды артынан қуып барып, шайқасқаннан болды ма? Екі 
варианты да  айтылады. Логикаға жүгінсек қандай жауыз болса да, тумаларын 
бейбіт жатқан жерінен, бауыздап жүре бермейді. Жұлдызбайдың кітабында 
жазуындай ауылда құн үшін Қаракісінің баласы Алтайдың ғана өлтірілуі, 
соңынан әрқайсысы әр жақта жүрген азаматтардың ашу бойымен, бірінен соң 
бірінің жасақты соңдарынан қуып барып соғысуы заңды. 

Ал Сәбит Әбішұлы ағамыздың кітабында, бұл оқиға болатын кезде 
Қаракісі ауылда жоқ, қыдырып кеткен екен, баласы Алтайдың өлімін Ұшқан 
жерінде кездескен  шоңай Құлшық би естіртеді.  Қайсысы дұрыс? Бұндай 
бір-бірін жоққа шығаратын даулы әңгімелер өте көп. Тіпті кейбір білгіштер 
өзі сол оқиғалардың басы-қасында болғандай өзеурейтіндерін қайтерсің?!  
Қайғылы оқиғаға ұшыраған жігіттің жарының үш жыл бойғы тоқтаусыз 
қаралы жоқтауында: «Мақшар төріне барғанда, Қосан болсын есегің, Қосуақ 
болсын төсегің...» деген ызалы сөздердің екі жігітке қарата айтылатыны бар 
да,  Қаракісінің аты аталмайды, біз естіген тексте осы екі жігіт пен рудың ғана 
аты айтылады. Мәселен: «...деген батыр ел, ...деген қатын ел...», міне осы 
сөз жалған намысқой жігіттердің зығырданын қайнатқан...оқиғадан кейінгі 
үш жыл бойғы жоқтаудың иесі ақыры өз мақсатына жетіп тынады. Бұл кім-
кімнің де жүйкесін жұқартып, тоздыратын психикалық шабуыл болатын. 
Ақыры жүйкелеріне әсер етіп, ер азаматтарға тосын шешім қабылдатты.

 «Бір әйелдің кесірі қырық қашырға жүк болыпты» деген осы. Ақыры өзі 
қауіптенген адамдардан өшін алып тынды. Ал ауыл көсемі өзінің тентектері 
мен телілерінің келеңсіз істеріне жауап береді. Қаракісі – соның құрбаны. 
Ағайындардың өз араларындағы алауыздық, іштарлық, керенаулық, 
бойкүйездік соңын осындай жауыздыққа жеткізген. Екі ағайынды елді 
Сүйінғара татуластырған  деп айтылады.  Ол екі жақтың басшы азаматтарын 
Оғыландыдағы Бекет ата басына шақырып, садақа бергізіп, ала жіп кестіріп, 
екі жақты бір-бірімен құшақтастырып түнетеді де, он жылға дейін қоныстарын 
бөлек ұстап, тек наурыз кезінде ғана үлкендеріне тарту-таралғыларымен 
көрісіп қайтуға кеңес береді. Бір кісінің төрт баласынан тараған ұрпақ он 
жылдан кейін қайтадан шұрқырасып табысты. Бұл кезде Қаракісі де, Биет те, 
Сүйінғара да өмірде жоқ еді, тек аталарының бұл келеңсіз ұят істерін айыптап,  
өкінетін, туыстықты ту етіп көтере білетін ұрпақ өсіп жетілген-ді

Айтуар ӨТЕГЕНОВ,
Қазақстан Жазушылар 

одағының мүшесі

Сай�тес маңындағы Қаракісінің тамыҚаракісіге кейін 
қойылған құлпытас

енің бір к�ршім бар сұрамшақ, «апам 
айтады берсін дейді» деп, біздің үйден 
сұрамайтыны жоқ. Оның апасының 
айтқаны орынды, бермесең тағы 
болмайды. Қалай бермейсің, к�рші ғой. 

Қазірде к�ршіден артық туыс жоқ.
Жақында ауданға жаңа әкім келді. Отыз жыл 

орнында отырып қалған Талтаңбай  әкім ақыры кетті. 
Кетерінде креслосымен жылап қоштасты. 

Бір күні үйге әлгі көрші үйдің қызы жүгіріп келді.
-Әкім айтады, бүй дейді, бір кесе қант берсін дейді,- 

деп қарап тұр.
-Ойбай-ау, апаң айтады емес пе? Әкімің не айтып 

тұрған?-дедім таңырқап.
-Жоқ, қазір ауданның бәрі солай дейді,-деп, дік-дік 

етіп қояр емес.  
Әйелім, ән-

шей інде «жоқ» 
дейтін еді, әкім 
айтып жатыр 
дегесін, бір кесе 
емес, бес кесе 
қантты бірден 
бере салды. Үйдің 
арғы бетінде 
Қамыс гүл деген 
кәсіп кер әйелдің 
екі жоғары оқу 
бі тірген тәмпіш 
қызы бар еді. 
Оны да құдалар 
«әкім айтып 
жатыр» деп, алып 
кетіпті. Қамысгүл 

оқымысты қызын былтыр Астанадан бір байдың баласы 
құда түсіп келгенде бермеп еді. Қазір жақсы болды, 
«әкім айтып жатыр» деп, ала бересің, бере бересің...

Көшеде келе жатыр едім, алдымнан мекемеде бірге 
жасайтын Піштубай қарсы шықты.

-Бес мың теңге бар ма?
-Қарызға ма?
-Жоқ?
-Енді?
-Сол, бес мың тенге беріңіз, әкім айтып жатыр,-

деді. Қалай бермейсің? Әмиянымнан суырып бердім. 
Әсемханның тоғыз жасар баласы шешесімен ерегісіп, 
сөзге келер емес:

-Бүгін мектепке бармаймын.
-Барасың, кеше де қалып қойдың,-дейді анасы.
-Жоқ, бармаймын, әкім айтып жатыр,- деп қояды 

ол да аузы бұртиып. Үлкендерден үйренген ғой. «Әкім 
айтып жатыр» деген бұл ауданға хит болды. Бірін-бірі 
осы сөзбен алдап жүр. 

Кешкілік шәй ішіп отырсам, құрдасым келіп тұр.
-Бірдеңе десем ренжімейсің ба?
-Иә, айта бер.
-Әйеліңді бере тұршы.
-Сен, басыңды бағанаға соғып алдың ба?
-Жоқ.
-Онда не айтып тұрсың?
-Әкім айтып жатыр.
-Әй, сендер немене, әкім айтып жатыр деп, енді 

біреудің жеке әйеліне қол сұқтыңдар ма? Шық үйден! - 
деп желкелеп қуып шықтым. 

Уф, шаршап кеттім. «Әкім айтып жатыр» деп, мына 
жұрт бір-бірінің басын қатырды. Түнімен жынданып 
жата алмадым. Таңертең әйелім оятады.

-Не болды?

-Курортқа барайын деп едім.
-Иә, кім айтты?
-Әкім айтты.
-Әкім айта береді, бармайсың! -дедім.
Мынау сұмдық қой, «әкім айтып жатыр» деп, 

біреудің сыртынан сөйлейді. Тап осылай деп, аудан 
әкімінің айтуы мүмкін емес. Өтірік. Ешқашан айтпайды. 
Әлде, бұл ауданның тұрғындарына бірдеңе болған ба? 
Қазір ауданға жаңа әкім келгелі «әкім айтып жатыр» 
деп, бірін-бірі әкіммен қорқытатын болыпты. Әсіресе, 

төменгі қызметтегі адамдарға қиын болды. Жоғарыдан 
осылай сөйлейді. Ал, тыңдамай гөр... Маған да бір ой 
келе қалды. Қарызбек деген құрдасым бар еді. Былтыр 
отыз мың теңгемді алып, бермей жүр еді, соған телефон 
соқтым.

-Қарызбек, амансың ба?
-Кім бұл?
-Мен ғой, Шүлдірбек. Айтпақшы, қарызымды қашан 

бересің? Тез берсін деп жатыр, - дедім.
-Берем ғой. Кім айтып жатыр?
-Әкім айтып жатыр.
-Қашан? Қазір жеткіземін,-деп, сол бойда үйге 

ақшамды әкеліп берді. 
Бір жағынан бұл әдіс жақсы екен. Болашақта 

біраз шаруаларымды тындыратын болдым. Қарызым 
қайтарылып, қуанып тұр едім. Ұялы телефоным шыр 
етті. Жүрегім дір етті.

-Әлеу, Шүлдірбек Шідербек ұлы, бұл сен бе?
-Иә, иә, тыңдап тұрмын.
-Бұл басқармадан ғой, әкім айтып жатыр... 
 

МЕНІ  ШАРШАТҚАН  ГАЗЕТ

Газет демекші, бәленің бәрі осыдан басталды...
Өткенде жұмыста бастығымыз шұғыл жиналыс 

жасап, мекемеге газет-жорналға жазылу туралы 
ұсыныс жасады. Онысы дұрыс делік. Бірақ, ащы 
шындықты жазатын газеттерден іргемізді аулақ 
салуымызды қатаң ескертті. Тіпті, басекең жазылатын 
газет-жорналдардың тізімін де берді. Сүйтіп, жұмыс 
бабымен қалаға барғанмын. Көп жылдан бері қалаға 
да шықпаған едім. Поездан түсе салысымен вокзал 
маңында бірінен соң бірі моншақша тізіліп отырған 

адамдарға көзім түсті. Тіптен мен көрмеген басылымдар 
да бар екен. Басекең берген тізімді ашып жіберіп, 
тізімде тұрған бір газетті ала салдым.  Бағасы да удай 
қымбат екен. Аялдамаға келсем, күткен автобусым да 
лезде келе қалды. Міне сала, орындыққа жайғасып, әлгі 
газетті айқара қос қолдап, ашып қалсам, ой, тоба-ай, 
іші толған тыржалаңаш әйелдердің суреті. Тіптен көзім 
бұлдырап, қолдарым қалтырап, не істерімді білмей 
қалдым. Сол-ақ екен, айналамдағы жолаушылардың 
бәрі тесіле қалғаны. Ұялғаннан  қимылдамай қаттым да 

қалдым. Не де болса, бетімді көрсетпейін деп тасалай 
бердім. Тап осы кезде манадан қасымда тұрған бір 
жас келіншек: «Ағай, газетте не қызық болып жатыр, 
басыңызды алмай қойдыңыз ғой?» – дегені, енді 
біреуі: «Е, байғұс, тірісіне қолы жетпей жүрген шығар, 
қайтсін», – десе, тағы біреулері: «Өзі галстук таққан 
әжептәуір азамат, ең болмаса, үйіне барып оқымайды 
ма?», «Қызығына еніп, аялдамадан өтіп кетпесін» деген 
гүбір-гүбір әңгімелер автобус ішін жайлап кетті. Одан 
әріге төзе алмай, баратын жеріме жетпей, көліктен түсіп 
қалдым. Басқа амалым болмады. Газетті тастай салуға 
көзім қимай, оқуға тұрмаса да жолда поезда бірдеңе 
сүртуге керек болар деп, дипломатыма сала салдым. 

Үш күннен кейін  іссапарым  бітіп, үйге оралдым. 
Ойымда ештеңе жоқ, теледидар қарап отыр едім, 
әйелім ентігіп, қабағынан қар жауып жетіп келді. Түсі 

суып, еріндері көгеріп кеткен. Өзінің күнделікті бет-
пошымы да шамалы еді. Сасқанымнан орнымнан атып 
тұрдым, қолында әлгі газет. Оны әйелім дипломаттан 
киімдерімді алып жатып тауып алыпты. «Білдім, қалаға 
не шаруамен барғаныңды», – деп бақырып жылап 
жіберді. Оның даусына үйдегі жүгірмектерім қосыла 
жылады. Әйелімді әрең дегенде жұбатып, түсіндіріп, 
газетті көзінше жыртып-жыртып, әжетқанаға апарып 
тастадым. Содан не керек, бәрі тынышталды.

Бір күні әйелім: «Ана, үшінші  сыныптағы ұлдың 

ата-аналар жиналысы болады, менің қолым тимейді. 
Қаладан папам, мамам келемін деп телефон соқты», - 
деген соң, амал жоқ, мен бардым.  Барсам ата-аналар 
классқа толық жиналған, арасында бір сыпыра 
мұғалімдер де бар. Бір кезде менің баламды мойнын 
салбыратып ортаға шығарды да, класс жетекшісі 
қасыма келіп, барлық адамдардың көзінше алдыма 
тыр жалаңаш әйелдердің суретін жайып салды. Өзіме-
өзім сенбей, түк түсінбей қалдым, әлгі суреттер де бір 
түрлі таныс сияқты. Ой, ұялғаным-ай! Сөйтсем, әлгі 
біздің үйдегі жүгірмек әжетханада отырып, жыртылған 
газеттерді ақтарып, жалаңаш әйелдердің суретін қиып 
алып, класста оқушыларға көрсетіп отырғанда апайы 
ұстап алыпты.

Әй, бір қуанғаным, әйелімнің жиналысқа келмегені 
қандай жақсы болды, бұны естісе оның жүрегі көтермей 
талып қалуы мүмкін, бәрінен бұрын маған ауыз салатын 
еді. «Ұялған тек тұрмас» деп суреттерді умаждап, 
бүктеп жанқалтама салдым да, ұлымды жетектеп 
класстан шығып кеттім. Жолда дүкенге соғып, «Мамаңа 
болған жағдайды айтпа», – деп, ауыз басарлыққа 
«сникерс» алып бердім, сосын үйде тағы да бес жасар 
ұлым бар еді, ол да кетерде: «Маған сникерс әкелші», – 
деп қыңсылаған болатын, оған да біреуін сатып алдым. 
Үйге келгенше асығып келемін, не де болса суреттерді 
жағып жібергенше көңілім тыншымайтын сияқты.

Үйге келсем, ата-енем қаладан келіп қойған екен, 
дереу амандасып, шешініп, дайын шәйға отыра кеттім. 
Алдыма кішкентайым келіп: «Папа-ау, сникерс әкелдің 
бе?» - деді. «Әкелдім, костюмімнің жанқалтасында, 
ала ғой», - дедім. Ойымда ештеңе жоқ, әңгімені айтып, 
шәйді сораптап, қызып отыр едік, әлгі ұлым қасымызға 
жүгіріп келді. Масқара-ай, «Папа, папа, мынаны да 
маған сатып әкелдің бе?» - деп, баяғы суреттерді 
шоколадпен бірге қалтамнан ала келіпті. Сампылдап 
әңгімені соғып отырған әйелім су сепкендей басылды, 
бозарып, бадырая қарады. Енемнің де көзі өткір еді, 
«Кімнің суреті, сенікі ме?» - деп, әйелімнен дереу сұрап 
жатыр. Ұмытшақ басым-ай, өзіме де обал жоқ, осы 
газеттен бір емес, бес рет бәлеге қалдым. Жалма-жан 
ұшып тұрып, суреттерді дереу далаға апарып өртеп, 
жерге көміп тастадым. 

 Өткенде әйелімді әрең дегенде көндіріп едім, 
енді осы оқиғадан кейін шынымен де сенбейтін болды. 
Қолыма бірдеңе алып үңілсем болды, күдіктеніп, 
білдірмегендей, қасыма келіп не оқып жатыр екен 
дегендей мойнын созып қарап кетеді. Шынымды 
айтсам, сол хикаядан соң әйелім де, өзім де газеттен 
үркетін болдық. 

К

М

ƏКІМ АЙТЫП ЖАТЫР...

Жер бетіндегі тіршіліктің �зегін келешекке 
жалғаған, �сер ұрпағына құндақтағы шағынан 
ізгіліктің дәнін еккен аналар мен әжелердің, 
ару қыздардың к�ктемді қанатына қондырып, 
жан жылуын к�кірегіне толтырып жеткен 
мерекесіне орай Алматы қаласы ОКЖ-нің №4 
кітапханасында «Армысың, Ару нұр к�ктем» 
атты әдеби-сазды кеш ұйымдастырылды. Бұл 
мерекенің жылдың басқа мезгілінде болуы 
қисынға келмейтіндей, �йткені к�ктем секілді 
әйел аналар да адамзатқа �мір, жылылық 
пен әсемдік сыйлайды емес пе?! Әлемдегі 
жақсылық к�зі, адамдық қасиет, ақ тілек, 
мейірбандықтың бәрі «Ана» деген с�збен 
астасып жатады. 

Концерттік бағдарламада П.Чайковский 
атындағы музыкалық колледждің дарынды 
өнерпаздарынан құралған «Major RECORDS» 
жастар бірлестігінің мүшелері өнер көрсетті. Бар 
адамзаттың табынар киелері, қуанғанда қасыңнан 
табылып, қиналғанда сүйенері, мейірімділік 
пен тыныштықтың жаршылары, адамдық пен 
адамшылықтың мөп-мөлдір тамшылары болып 
табылатын нәзік жанды жаратылыс иелерінің төл 
мейрамына орай өткен бұл кешке кітапхананың 
тұрақты оқырмандары, білім мекемелерінің 
ұлағатты ұстаздары мен ғылым ордаларының 
білімді де білікті қызметкерлері қатысты. 

Кеш шымылдығын кітапхана меңгерушісі 
Сағын Иманбаева көктемнің алғашқы 
бәйшешегіндей бүр жарған мерекелер – Алғыс 
күні және Халықаралық Әйелдер күнімен 
барша қауымды құттықтау сөзімен ашып, 
сарқылмас ақыл-ойдың рухани қазынасы – 
Кітапханаға деген шынайы сүйіспеншілігі мен 
кітапханалық мәдени іс-шаралардың жоғары 
деңгейде өтуіне үлес қосып жүрген жандарды 
мадақтады. Баспалар үйінің, білім ошақтары 
мен кітапхананың қызметкерлері: Ботагөз 

Файзуллақызы, Гүлжанат Көшербайқызы, 
Қарлығаш Садырқызы, Гүлзейнеп Қожатайқызы, 
Фарида Махмудқызы, Дария Төкенқызы, Толқын 
Закенқызы, Әсел Елтайқызы, Ғалия Сәулебекқызы, 
Бүбіхан Баратқызы, Камила Алмақанбетқызы, 
Сәуле Нұрсаққызы, Сәуле Жұмағалиқызы, Күләш 
Мұсақызы, Тойған Қиятқызы алғыс хатпен 
марапатталып, зор қошеметке ие болды. 

Жылы лебіздер легін әсем де әуелеген әндер 
жалғастырды. Заманауи эстрадалық әндермен 
қоса, дәстүрлі әндер, классикалық туындылар 
да шырқалып, тыңдармандардың құлақ 
құрышын қандырды. Өнерлі жандарын қашан да 
қастерлеген халық емеспіз бе?! Көктемгі күндей 
жарқырап, гүлдей құлпырған көрермендер 
ұзақ қол соғулармен өнерпаздарына деген өз 
ризашылықтарын білдіріп жатты. Бір сәтке 
болса да, көтеріңкі көңіл-күй сыйлау мақсатында 
өнерпаздар әр түрлі әзілдерден қойылымдар 
дайындап, актерлік шеберліктерін де танытып 
жатты. 

«Көңілдің күйінен шыққан сөз көңілдерге 
күй сыйлайды» демекші, шынайы ниет, сырлы 
сезіммен өткізілген бұл кеш әрбір жанға жайма-
шуақ көңіл сыйлап, жүрек қылын шерте білді. Бұл 
кеште оқырмандар тарапынан  аналарға арнау 
мен кітапхана қызметкерлеріне Алғыс күніне 
орай шығарылған өлеңдер ерекше шабытпен 
оқылды.

Жазушы Әзілхан Нұршайықов: «Қыз – әр 
халықтың асыл қазынасы. Ол өз халқының 
қанын жүрегінде сақтап, жанын болашақпен 
жалғастырады» - деген екен. Бүгінгі қыз – 
ертеңгі ана. Ана десе толқымайтын жүрек, 
қобалжымайтын көңіл, балқымайтын сезім 
болуы мүмкін емес. «Ананың алдында асқар тау 
да аласа» дейді дана халқымыз. Тіршілікке нәр 
берген ана сүті қандай құдіретті. Ана бәрінен 
биік. 

Орта бойлы, ет жеңді, 
д�ң гелек жүзді, ақшыл 
сары �ңдісінің нұрлысы, 
күл кісі биязы, жанары 
шы райлы, к�ркем келін-
шектің аты-ж�ні Ғалия 
Толыбайқызы Лұқпанова. 
Мамандығы – бухгалтер. 
Десе де, сахнаға шығатын 
�нері де бар.  

Ғалия  Бақсай ауданы, 
Жаманқала селосында (қазіргі Махамбет ауданы, Махамбет 
селосы), Толыбай мен Ағибаш отбасында дүниеге келеді. 
Толыбайдың отбасынан табиғаттың көркі - аққу құстың 
көгілдіріндей  сегіз қыз өріп, асықтай бір ұл дүниеге келеді. 
Солардың бүгіндері Алланың нұрымен – жер басып жүрген 
бесеуі өз алдарында бір-бір шаңырақтың шырақшылары. 

Мектепте барлық пәндерді жақсы деген бағаға 
оқығанымен,  сары қыз әкесінің шот соғып отырған қолын 
бейне бір саз аспабының пернелерінде ойнап отырғандай 
қызықтап, шот тастарының құлаққа әуезді естілетін сыртылын 
ән сазына балайтын... 

Бүгінде мемлекеттік, бухгалтерлік есеп қызметтерінің 
ардагері Ғалия Толыбайқызы Лұқпанованың жалпы еңбек 
өтелі 41 жыл болса, соның 39 жылын мемлекеттік қызметте 
өткерген. Ол аудандық мәслихат аппаратын «Электронды 
Үкімет» мемлекеттік бағдарламасы аясында озық электронды 
құралдармен жабдықтау, жаңғырту, интернет жүйесіне қосу 
жұмыстарына айрықша үлес қосты. 

Дегенмен, Ғалияның іңкәрлігі ән айту еді.  Біз 
әріптесімізбен әңгіме арасында: «Сіз мәдениет үйінде аз 
уақыттай жұмыс жасапсыз. Ондағы вокальді инструментальді 
ансамбльдің белсенді, күміс көмей әншілерінің бірі болыпсыз. 
Сол өнер жолынан неге қол үзіп кеттіңіз?» - деп қойған 
сұрағымызға төмендегідей жауап қайырды: 

–Әкем айтушы еді, «өнері көп адам өмірде өзін екі моторлы 
самолеттей сезінеді. Бірінен жиренсең, екіншісін қолға 
аласың»,- деп. Әкемнің сол сөзімен қатар, оның сонау есеп шот 
тастарының құлаққа жағымды естілетін сырт-сырт соғылатын 
әуездері бухгалтерлік мамандыққа деген іңкәрлігімнің 
салмағын басым түсірді. Әкелеріміздің мамандығын сіңлілерім 
Жәмила, Айсұлу - үшеуіміз ұстанып, меңгердік. Жәмила болса 
Ақжайық селолық округі әкімі аппаратының бас есепшісі, ал 
Айсұлу Атырау қаласындағы - халықты жұмыспен қамту және 
әлеуметтік бағдарламалар бөлімінде есепші болып еңбек 
етеді. Олар да бір-бір үйдің анасы, ұрпақтарының сүйкімді 
әжелері. Әңгімем түсінікті болу үшін сөзімді сәл әріден 
бастайын. Мектеп қабырғасында жүргенде репертуарымда, 
сөзінің де, әнінің де авторлары есімде сақталмапты, 
тақырыбы жадымда қалыпты: «Шаттанамын көргенде» деп 
аталатын көтеріңкі көңіл әуенінде айтылатын ән болды. 
Мені осы ән біраз жерге апарды. Облыстық, республикалық 
көркемөнерпаздар фестивальдарына қатысып, жүлдемен 

ІҢКӘРЛІК
оралып жүрдім. Осы екпінмен аудандық мәдениет үйінің 
төрінен бір шығыппын ғой. Сол жетпісінші жылдардың 
басында «Самал» деген ансамбельге (кейін оның аты бірнеше 
рет өзгерген, бұл  тұңғыш құрылғандағы аты) қазіргі ішкі істер 
қызметінің ардагері Асылалиев Марат жетекшілік жасады. 
Ансамбльде мәдениет саласының ардагерлері, музыканттар: 
Дюсупов Борис, марқұм Архатов Володия, ағайынды Мұрат 
пен Мұхит Сұлтановтар, Бекешова Сара, Абдирова Мария деген 
замандастарым болды. Олардың біразы қазіргі «Ардагер» деп 
аталатын ансамбльдің белсенді мүшелері. 

Ғалия Бердімұратов Асылбек деген ауылдас жігітпен 
кездесіп, көңілдері жарасып, Толыбай мен Ағибаш шаңырағы 
облыс өңіріне танымал азамат, Махамбет ауданының Құрметті 
азаматы, сонымен қатар: 

«Бұлтты болып Жайықтың күркірейтін,
Ақ жаңбырдай Көктемгі жыр тілейін.
Мәстек десең – қалайын басым бағып,
Ақын десең қырандай сілкінейін»,
– деп жүріп, халқына бірнеше кестелі жыр жинақ 

кітаптарын тарту еткен абыз ақын Сембай Бердімұратовпен 
құдандалы болады.

– Жалпы, «Ардагер» ансамблі қайын атам, ақын Сембай 
Бердімұратовтың идеясымен құрылған еді, – дейді Ғалия 
мақтанышпен. – Атамды  кәрлік екі көзден айырып, үйде отырып 
қалған шағында, біз барғанда түздегі тіршілік тынысын сұрап 
жатады, сондай бір әңгіме үстінде, сол сөзі мықты жадымда 
қалыпты:  «Ардагер» ансамблі, аудандық мұражай – бұлар 
менің елу жасты орталағанда қорғап шыққан «дипломдық» 
жұмыстарым ғой»,- деп күлімдеп сөйлегені бар...

 «Ардагер» ансамблінің құрылуының себебі мынада. 
Бізден де үлкен аға буындардың, ата-бабаларымыздың бізге 
жеткізген мәңгілік ел болудың өнегелі жолын өнер арқылы 
кейінгі ұрпаққа жеткізу еді. Өмір көрген, қадірлі жандардың 
өнері арқылы кейінгі ұрпақты жақсы іске тәрбелеуді мақсат 
тұтады. Бұл – бір. Екіншіден, зейнеткерлікке шыққан, өнерге 
бейімі бар, жұрт алдына шығып шұрайлы өнегелі сөз айта 
алатын аға-апаларымызды көпшілік ортаға тартып, жас 
ұрпаққа мәні бар, мейрімді сөз айта жүруіне мүмкіндік туғызу 
еді. Осы игі іс аудандық әкімдіктің қолдауына ие болды.   

Өмір қызығы мен қиындығын қатар тосады емес пе, 
Асылбек пен Ғалия 18 жыл отасқан соң, оқыс оқиғадан 
сүйікті жары қайтыс болады. Артында қалған алтын асықтай 
үш ұлы, күміс қасықтай бір қызын Ғалия жетілдіріп келеді.  
Ұлдарынан қазір екеуі шаңырақ көтерсе, кешегі нәркес көзді 
қыз – Гауһары тұрмыста. Кенжесі Әділбегі «таңдап» жүр. Ғалия 
сүйікті жары Асылбектің көзі болмаса да, екеуі осыдан отыз 
сегіз жыл бұрын көтерген отбасы шаңырағын бекітті. Кешегі 
бүйрек бет көркем қыз – бүгінде немерелері мен жиендеріне 
ай дидарлы әже, ақылман ене, шаңырақ шуағы.

                                               Марат САБЫРҒАЛИЕВ, 
                                                                Атырау облысы, 

Махамбет ауданы.

АРМЫСЫҢ, АРУ НҰР КӨКТЕМ!

РЕСПУБЛИКАЛЫҚ ӘДЕБИЕТ, МӘДЕНИЕТ ЖӘНЕ ӨНЕР ГАЗЕТI

«Әдебиет порталы» «Қазақтың бірлігін ту еткен қос батыр!» атты 
жыр бәйгесін жариялады. 

WBK тұжырымы бойынша Қытайда өткен ережесіз жекпе-жектен 
халықаралық чемпионаттың финалына жолдама алған қос қазақ - 
қазақстандық Айбек Нұрсейіт пен қытай қазағы Ғабит Тұрсынбек бір-
біріне жұдырық жұмсамағаны үшін төрешілерден ескерту алып, жарыстан 
шығарылды. Дегенмен екеуінің мәрттігі мен бауырмалдығы әлеуметтік 
желіде үлкен жаңғырық туғызып, халықтың ыстық ықыласына бөленді. 
Ақын, аудармашы, әдебиеттанушы Жүкел Хамай қос батырға жыр арнап, ел 
жүрегін одан әрі елжіретті. «Әдебиет порталы» осы үрдісті жандандырып, 
қазақтың барша ақындарына «Қазақтың бірлігін ту еткен қос батыр!» атты 
жыр бәйге жариялайды! 

Айбек пен Ғабиттің ерлігіне арналған жыр додасына қатысамын 
деушілер өлеңдерін порталдың электронды поштасына жібере алады. 
Ұлыстың Ұлы күні қарсаңында бәйге қорытындысы шығарылып, ең үздік үш 
өлеңге арнайы сыйлықтар берілмек. 

Қазақстан Республикасы Тәуелсіздігінің 25 жылдығы аясында 
жазушы, драматург Р.Отарбаевтың шығармаларына арналған «ТЕАТР  
КӨКТЕМІ - 2016» облыстық театр фестивалі 2016 жылғы 7-9 сәуір 
күндері Шымкент қаласы Ж.Шанин атындағы облыстық академиялық 
қазақ драма театрында �ткізіледі. 

1. ФЕСТИВАЛЬДІҢ МАҚСАТЫ МЕН МІНДЕТТЕРІ:
Қазақстан Республикасы Тәуелсіздігінің 25 жылдығы аясында 

жазушы, драматург Р.Отарбаевтың шығармаларын және облыстағы кәсіби 
театрлардың өнерін насихаттау, олардың репертуарында Отанды сүюге 
тәрбиелейтін, патриоттық рухты оятатын шығармалардың орын алуына, 
театрлардың бір-бірімен іс-тәжірибе алмасу, мастер-класстар өткізу және 
тығыз қарым-қатынаста болуына ықпал ету.

Қазақстан Республикасы Ұлттық музейінде Ұлыстың 
ұлы күніне орай бастауыш және орта сынып оқушыларына 
арналған  «Армысың, әз Наурыз!» атты мерекелік  іс-
шарасы басталды.

Шара аясында мектеп оқушылары театрландырылған 
қойылым тамашалады. Аңыз кейіпкерлері Қыдыр ата мен Ұмай 
ана балаларға бата берді, Алдар көсе мерекемен құттықтады. 
Сонымен қатар, әжелерден құралған топ әннен шашу шашты.

Мерекелік жиында қол күресінен, асық атудан, арқан 
тартудан жарыс өткізіліп, жеңімпаздарға сыйлықтар 
үлестірілді.

«Армысың, әз Наурыз» мерекелік іс-шарасын өткізудегі 
басты мақсат - Ұлыстың ұлы күнін тәрбие тетігі ретінде 
пайдалана отырып, жас ұрпаққа қазақ халқының бай мәдени 
мұрасын танытуға, салт-дәстүрін құрметтеуге баулу.

Айта кетейік, Ұлттық музейде Ұлыстың ұлы күніне орай 
балаларға арналған ертеңгіліктер 14-24 наурыз аралығында 
өтеді.  

Британдық «Hertfordshire 
Press» баспасы 2016 жылғы 
қазанда Лондонда қазақ с-
тандық ақын Раушан Бүркіт-
баева-Нүкенованың «Жаңбыр 
көлеңкесі» атты таңдамалы 
шығар малар жинағын таныс-
тырады.

«Жаңбыр көлеңкесі» - 
«Hertfordshire Press» баспасы 
ағыл шын тілінде басып шығар-
ған оның алғашқы өлеңдер 
жинағы емес. 2015 жылы 
ақынның «Жусан желі» кітабы 
таныстырылған болатын, ол 
шетелдік сыншылардан да, 
Орталық Азия жазушыларынан 
да жақсы баға алды.

Раушан прозамен де әуес-
тенеді, жазушылар одағының, 
қазақ Пен-клубының мүшесі, 
оның бірнеше кітаптары бар: 
«Жусан желі», «Көшпелі әйел-
махаббат», «Түнгі айна», «Үміт 
жағалауы» және басқалары.

Ол өзінің жұмыстарында 
қазіргі заманның  экологиялық және әлеуметтік проблемаларын көтереді.

Раушан Бүркітбаева-Нүкенова кітабы E-book форматында басылып 
шыққан алғашқы қазақ ақыны. Лондондағы төртінші халықаралық «Open 
Eurasia and Central Asia Book Forum and Literature Festival-2015» әдеби 
фестивалі ауқымында Раушан Бүркітбаева-Нүкенова «Жыл серпіні-2015» 
аталымында дипломмен марапатталды. 

Астанада «Қазақ аруы-2016» байқауы мәресіне жетті. Қазылар 
алқасының шешімімен бас жүлдені атыраулық Альмира Ахатова 
иеленді.

Ол Астанадағы медициналық университеттің ІІІ курс студенті. Жалпы, 
байқауға 21 үміткер қатысып, бақ сынаған еді. Үміткерлерге қойылған 
басты талап – ана тілі мен тарихын жетік білуі болатын.

Сондай-ақ сыртқы сұлулық пен ішкі әдеміліктің үйлесімділігі де – 
негізгі қағиданың бірі. Жалпы, бастапқыда байқауға 600-ге жуық ару 
қатысуға ниет білдірген.

«ҚАЗАҚ АРУЫ -2016» – 
АТЫРАУЛЫҚ БОЙЖЕТКЕН 

ЛОНДОН ҚАЗАҚТЫҢ 
АҚЫН ҚЫЗЫН 

ӘЛЕМГЕ ТАНЫТПАҚ    

ЛТТЫ� 
МУЗЕЙДЕ – 

ЛЫ ТОЙ 

Қазақстан Республикасы Тәуелсіздігінің 25 жылдығы аясында жазушы, 
драматург Р.ОТАРБАЕВТЫҢ шығармаларына арналған 

«ТЕАТР  К�КТЕМІ – 2016» облыстық театр фестивалінің 
ЕРЕЖЕСІ 

2. ФЕСТИВАЛЬДІҢ ТАЛАПТАРЫ МЕН ШАРТТАРЫ:
- Фестивальге облыстағы 8 кәсіби театр қатысады. Әр театр бір спектакль 

ұсынады.
- Фестивальге жазушы, драматург Р.Отарбаевтың бұрын-соңды театр 

сахнасында қойылмаған, көркемдік деңгейі жоғары шығармаларын ұсына 
алады. Фестиваль көрермендердің қатысуымен өтеді. 

- Ұсынылған спектакльдерді бағалау үшін қазылар алқасы құрылады. 
Қазылар алқасының шешімі дауысқа салу арқылы қабылданады. 

- Фестивальге қатысатын театрлар спектакльдің толық аты мен 
авторы (авторлары), жанры, әртістер саны, спектакльдің ұзақтығы туралы 
ұйымдастыру алқасына ұсыныс береді.

3. ЖЕҢІМПАЗДАРДЫ МАРАПАТТАУ
Фестивальге ұсынылған спектакльдерді бағалау төмендегі номинациялар 

бойынша анықталады.  
Үздік номинациялар:
- «Ең үздік қойылым»   
- «Жанр табиғатын көркемдікпен меңгергені үшін»
- «Актерлік ансамбльдік тұтастық»
- «Кейіпкерлер бейнесін шынайы кескіндегені үшін»
- «Көркемдік келбеті үшін»
- «Қойылым табиғатындағы шынайылық»
- «Тақырыпты кең қамтығаны үшін»
- «Ең үздік музыкамен көркемдегені үшін»
- «Ең үздік режиссер»
- «Ең үздік сценограф»
- «Ең үздік әйел ролі» 
- «Ең үздік ер адам ролі»
- «Екінші пландағы үздік ер ролі» 
- «Екінші пландағы үздік әйел ролі»
Сонымен қатар, ынталандыру сыйлықтары беріледі.
 
Фестивальді ұйымдастырушылар: Оңтүстік Қазақстан облыстық 

мәдениет басқармасы мен Ж.Шанин атындағы облыстық академиялық 
қазақ драма театры.

 
№ Театрлар Қойылымдар Өтетін орны, уақыты

                                              7 сәуір

1. Облыстық қуыршақ театры Р.Отарбаевтың «Сағыныш шөбі» 
қойылымы 

 Облыстық қуыршақ театры                  
сағ.11-00

2. Ж.Шанин атындағы облыстық ака демиялық қазақ драма театры 
«Театр көктемі-2016» облыстық театр фестивалінің ашылуы

Р.Отарбаевтың «Бас» драмасы Ж.Шанин атындағы облыстық академиялық 
қазақ драма театры сағ.15.00, 15.30 

3. Облыстық орыс драма театры «Поэзия түні» атты театрлар басқосуы Облыстық орыс драма театры сағ.20.00

                                             8 сәуір

4. Облыстық өзбек драма театры Р.Отарбаевтың                                      
«Аяулым Анфиса» комедиясы

Облыстық өзбек драма театры сағ.11.00

5. Облыстық әзіл-сықақ және сатира театры Р.Отарбаевтың «Қараша қаздар 
қайтқанда»  драмасы

Облыстық әзіл-сықақ және сатира театры 
сағ.15.30

6. Облыстық орыс драма театры Р.Отарбаевтың «Двойник» комедиясы Облыстық орыс драма театры сағ.19.00

7. Облыстық опера және балет театры «Музыка түні» атты театрлар басқосуы Облыстық опера және балет театры          
сағ. 21.00

                                             9 сәуір

8. Қ.Жандарбеков атындағы Жетісай драма театры Р.Отарбаевтың «Түнек торы» драмасы Ж.Шанин атындағы облыстық академиялық 
қазақ драма театры сағ.11.00

9. Түркістан қаласының сазды драма театры Р.Отарбаевтың                             
«Мұстафа Шоқай» драмасы

Облыстық орыс драма театры сағ.15.00

10. «Театр көктемі-2016» облыстық театр фестивалінің жабылуы мен 
марапаттау рәсімі

Ж.Шанин атындағы облыстық академиялық 
қазақ драма театры сағ.18.00

Жыр-бәйге: 

«ҚАЗАҚТЫҢ БІРЛІГІН 
ТУ ЕТКЕН ҚОС БАТЫР!»

ФЕСТИВАЛЬДІҢ  БАҒДАРЛАМАСЫ


